
sarrera 
 
Lan honetan eskaintzen diren testu eta 
irudiak 2. mailako Arkitektura Irudigintza 
2, irakasgaian erabilitakoak dira. Ikasturte 
osokoa zen irakasgaia, Bolonia planarekin, 
2011-2012 ikasturtetik aurrera, banatu egin 
da: Arkitektura Irudigintza 3 eta 
Arkitektura Irudigintza 4, bakoitza 
lauhileko batean. Orain arte erabilitako 
ikasmaterialen artean, Irudigintzaren 
inguruko testuak  atalaren gordailu da 
argitalpen hau.  
 
Le Corbusier-en hitzetan, irakats 
daitekeenak ez du ikastea merezi. Beraz, 
irakasgai honetan baliatu den irakaskuntza-
metodoan, ezagutza ikasleei eskura jartzea, 
helburu baino gehiago, abiapuntu izan da. 
Eskolen dinamikan, ariketetan garatzen ziren 
kontzeptu grafiko arkitektonikoen arabera 
hautatzen eta banatzen ziren arkitekto eta 
artistek idatzitako testuak, ikasleek 
ariketetan lantzen zutenaren garrantzia 
esperientzia eredugarriekin alderatzeko 
aukera izan zezaten. Lanerako abiapuntu, 
arau eta egiturak finkatzeak duen zailtasuna 
erakusten dute testu horiek. Prozedura bat 
erakusten digute, ez emaitza bat. Ikasleak 
bere prozedurak sortzea da helburua.  
Arkitekturan, irudigintzako irakasleak 
ikasleari eska diezaioke ikusten duena, edo 
ustez ikusten duena, irudika dezan: hiria, 
kalea, eraikin bat, objektu bat. Baina eredu  

 
 
 
grafiko batzuei esker, gai figuratiborik 
gabe ere sor daitezke ariketak. Helburua ez 
da emaitza formal bat baldintzatzea, 
jarraitu den prozedura ulertzea baizik. 
Hainbat eredu grafiko erabiltzen dira baita 
ere, testuetan azaltzen diren kontzeptuen 
azalpenerako. Batzuetan arkitektoen obretan 
oinarritu gara, proiektatze-fasera itzultzen 
saiatuaz. Obra arkitektoniko edo eredu 
grafiko horien analisia egileen jatorrizko 
gogoetatik eratortzen da. Ariketa bakoitzean 
garatu nahi den gogoeta grafiko, 
arkitektoniko edo proiektuala azalduko duen 
testu bat erabili da. Testuok Irudigintzaren 
inguruko testuak  izenpean banatu dira. 
Irakasleak abiapuntu bat proposatzen du; 
prozedurak azaltzen ditu, ikaslea bideratzen 
duelakoan. Eredu grafikoak teknikoki 
kopiatzera mugatu ohi den maila ertainetik 
harago, ikasleak lanerako prozedura berri 
bat definitzen duenean lortzen da ariketa 
bakoitzean bilatzen den emaitza. 
 
Ikasmaterial hau antolatzea edo sailkatzea, 
bada berez prozedura-arazo bat. Tesian 
(www.euskara.euskadi.net/tesiak), 
sailkapenaren arazoa ilustratzeko erabili 
nuen argazki fetitxea datorkit berriro 
burura. 

sarrera   

 
André Malraux ageri da, argazki andana bat 
lurrean sakabanaturik duela Le Voix du 
Silence  lanerako irudiak aukeratzen. Harena 
da museé imaginaire  edo alegiazko museo  
kontzeptua: norberaren irudimeneko eta 
oroimeneko irudiez hornitzen den gordailua.  
 
Sarrera honetan, Malraux-en argazkiari 
Georges Perec idazlearen testu bat gehituko 
diot, Penser/Classer  liburutik hartua:  
 
Lan honetarako, hainbat pasarte gordeak 
nituen. Gero, zati hauek biltzerakoan 
(biltzea nahitaezkoa zen, amaigabe 
atzeratzen den proiektu izateari uzteko), 
argi gelditu zen inoiz ez nituela egitura 
arrazoitu batean antolatuko. Izenburuak 
dakarren galderak pentsa eta sailka 
litekeena zalantzan jartzen duelakoan, nire 
gogoeta zatikatua, hedatua, ordenan jarri 
nahi zuen zatiketara itzultzen zen behin eta 
berriro. Lortzen nuena lauso, iheskor, 
amaigabe agertzen zenez, zati itxuragabe 
hauen izaera zalantzatia gordetzeko erabakia 
hartu nuen azkenik, hasten, garatzen eta 
amaitzen den zerbaiten tankerak egiteari uko 
eginaz. 
 
Aurreko pasartea ekarri dizuet hona, 
ikasmateriala nola antolatu den azaltzeko 
baino gehiago, 15 urtez pilatzen dena  
 

 
 
 

 
André Malraux, 1950 

sarrera   

 
ordenatu beharrak eragin duen ajea 
deskribatzeko asmoz. Beste norbaiti ere 
gertatua zaio, nonbait. 
 
Nire kasuan, iraganean gertatutakoaren 
oroimena ordena berri batek faltsutu egingo 
duelakoan sortu da aje edo kezka hau. 
Eskolen dinamikak, bat-batean, halabeharrez 
ekarri zuen testu hauen beharra. 
Ikasmaterial honen sorrera eta jatorria 
argitalpen honetan islatzen den baino 
korapilotsuagoa izan dela ohartarazi nahi 
nuen.  
 
Hauek dira alegiazko ordena berri honetan 
erabili diren irizpideak: 
 
_Fitxategi erako antolaketa batek testuak 
gero ariketa berrietarako era askean 
erabiltzea ahalbidetzen du. Egitura ireki 
honi esker, sortuko diren testu berriei leku 
egiten zaie. 
 
_Fitxak identifikatzen dira goian ezkerrera 
agertzen den arkitekto, artista edo aditu 
baten izenarekin eta behean eskuinera 
azaltzen den kontzeptuarekin.  
 
_Gehienetan izena idazlearena bada ere, hala 
ez denean, testuaren jatorria ematen da. 
 
 

 
 
 
_Aurkibideko segida, alegiazko museo  baten 
eran (ikus azken fitxa), zeharreko harreman 
gurutzatuetan oinarritzen da. 
 
_Sareko argitalpenerako eta fitxen erabilera 
askea erraztearren kontzeptuka zenbakitu 
dira orrialdeak. 
 
_Pantaila erditik tolesten den eskuliburu 
batean pentsatu da orriak konposatzean, 
irakurketa bi euskarrietara egokitzeko. 
 
_Ilustrazio gisa, idazleen obrak erabiltzen 
dira nagusiki. Salbuespenak, irudien oinetan 
argitzen dira.  
 
_Azala eta beste zenbait irudi eskolan 
egindako ariketen emaitza dira. Egilearen 
izena, ikasturtea eta ariketa bideratu zuen 
prozedura aipatzen dira dagokien fitxan. 
 
_Bibliografia eta bestelako erreferentzien 
aipuetan izenburua eta urtea baino ez dira 
jaso, jatorrizko Irudigintzaren inguruko 
testuak  ikasmaterialeko irizpideari 
jarraituaz. 
 
_Testu guztiak ikasmaterial honen egileak 
euskaratu ditu.  

aurkibidea 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

  
 
 
 
 

Vasili Kandinsky / eskema    
Paul Klee / 2D 
Paul Klee / 3D 

Paul Klee / paisaia 
Le Corbusier / marraketa 

Juan O’Gorman /  eragina 
Erich Mendelsohn /  bidaia 

Alvaro Siza / apuntea 
Alvaro Siza / esentzia 

Alejandro de la Sota /  altzariak    
Bruno Munari / diseinua 

Alejandro de la Sota /  aholkua 
Enric Miralles / zuinketa 

Juan Antonio Ramirez / oroimena  
Louis Kahn / marrazkia 

Francisco Javier Sáenz de Oiza /  garaia  
Giuseppe Terragni /  ffff   

Giuseppe Terragni /  adierazpena  
Kazimir Malevitx / suprematismoa 

Kazimir Malevitx / arkitekton 
Jorge Oteiza / ikusmena 
El Lissitzky / argazkia 

Bruno Munari / konposizioa 
Paul Klee /  lerroak 

Vasily Kandinsky /  soinua  
Erwin Panofsky / perspektiba 

aurkibidea 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 
 
 
 
 

Navarro Baldeweg /  simetria 
Navarro Baldeweg /  pertzepzioa 

Iñaki Abalos /  fenomenologia 
Navarro Baldeweg /  2D+3D   
Peter Zumthor /  diagrama 

Emilio Tuñón /  bilbea 
Francisco Javier Sáenz de Oiza /  hiria 

Mies Van Der Rohe /  collage  
Mies Van Der Rohe /  krokisa 

Adolph Appia /  eszena 
Mies van der Rohe /  irudia 

. 

. 

. 

. 

. 

. 

. 

. 

. 

. 

. 

. 

. 
 

Nigel Henderson / alegiazko museoa  

Vasili Kandinsky  
Punkt und Linie zu Fläche, Munich, 1926 
 
Baletaren forma zaharretan jadanik bazegoen 
pointes  terminoa (jatorrian, point  = 
puntua). Hanka-puntetan korrika egitean, 
lurrean puntuak zabaltzen ditugu. Dantzariak 
saltatzean puntua gogora ekartzen du. Dantza 
modernoaren saltoa baletaren salto 
klasikoaren aurkakoa da batzuetan. Klasikoak 
lerro zuta eraikitzen badu, modernoak 
gainazal pentagonal bat zehazten du. Buruak, 
eskuek eta oinek eratzen dituzte bost 
erpinak, eta hamar atzamarrek, beste hamar 
puntu txikiago. 
Dantzan, gorputz guztiak eta, dantza 
modernoan, atzamar bakoitzak espresio-lerro 
garbiak marrazten dituzte. Dantzari modernoa 
konposizioan oinarrizkoak diren marra zehatz 
batzuen arabera higitzen da agertokian. 
Dantzariaren gorputza konposizio lineal bat 
da, une orotan eta behatz-muturretaraino. 
Lerroen erabilera ez da dantza modernoaren 
asmakizuna; balet klasikoan salbu, herri 
guztiek lantzen dute dantzetan lerroa.  

dantzaz 
 

Interesgarria izango litzateke arkitekturan 
eraikinen adiera grafiko soilak egitea. 
Adiera grafikoa lerro horizontal eta zuten 
arteko jokora mugatzea litzateke ikerketa 
honen azken urratsa. 

eskulturaz eta arkitekturaz 
 
 

 
 

 

 
Gret Palucca dantzaria 

 saltoa/eskema grafikoa 
 

eskema 



Paul Klee 
 

 
Zuria polifonikoki inguratua, 1930 
 

 
 

 
 
Pintore abstraktu izatea ez da objektuak 
eremu naturaletik eratortzea, objektuetatik 
aske harreman piktoriko garbiak antolatzea 
baizik... Harreman piktoriko garbiak: argia 
eta iluna; margoa, argia eta iluna; margoa 
eta margoa; luzea eta motza; zabala eta 
estua; zorrotza eta kamutsa; eskuina eta 
ezkerra, gora eta behera, aurrea eta atzea; 
zirkulua, laukia eta hirukia. 
 

Testu pedagogikoak 

 
 
Margoa lehenik nolakotasuna da. Bigarren, 
zama, ez baitu tonu-balioa bakarrik, 
argitasun-gradua ere baita. Hirugarren, 
neurria ere bada, aipatutako balioez 
gainera, bere mugak, bolumena, hedapena eta 
neurria baitauzka. Argi-iluna, lehenengo, 
zama da, eta haren hedapen edo 
mugatutasunean, gainera, neurria. Lerroa 
neurria besterik ez da. 
 

Hitzaldia 
 
 
2D ariketa: 
Marraztu arkatzez 1/1, 1/2 eta f  
proportzioan hiru bilbe. Gainezarri 
akuarela-geruzak, azaleren mugak era librean 
hautatuaz. 
 

2D 



Paul Klee 
 

 
Italiar hiria, 1930  
  

 
 
 
“Forma artistikoaren teoria” gaiaren 
inguruan Paul Kleek Bauhaus-en emandako 
lehen eskoletan, perspektiba zentrala 
agertzen da 1921ean. Lehen ikasgaia 
mugimenduan jartzen den puntua da. 
Oinarrizko bitarteko plastikoen araketan, 
Klee ez da hasten puntutik, lerrotik baizik. 
Bigarren ikasgaian, puntu batean biltzen 
diren bi lerroren azalpenean, berehala 
heltzen da hirugarren dimentsiora eta haren 
adierazpena perspektiban aztertzera. 
Espazioan giza jarrerak duen noranzko 
bertikalaren eta horizontalaren arteko 
harremana perspektiba zentralaren 
oinarritzat hartzen du. Lurraren erakarpen-
indarraren eraginez, bertikaltasunaren 
zentzua agertzen da gugan, eror ez gaitezen, 
eta behar denean besoak zabaltzen ditugu 
oreka zuzentzeko.  
 

Formen teoria 
 
3D ariketa: 
Akuarelaz egindako 2D bilbeei (ikus Paul 
Klee/2D fitxako ariketa) begiratu  
3.ardatzean hedatzen diren bolumen-
konposizio edo arkitekton  balira bezala.  
Adierazi teknika librean 3.dimentsioa: 
akuarela, maketa, argazkia, eta abar. 
 

3D 



Paul Klee 
 
Egiptora 1929. urtean egindako bidaiak emandako 
margorik garrantzitsuena da hau. Esanguratsua da 
bidaia honen aurretik egindako zenbait lanek 
antzekotasunak dituztela. 1919. urteko Mendi 
Urdinak  margoak ere, geruza-egitura horizontala 
du. Nilorantz doazen lurraldeak margoaren 
azaleran zehar zabalera aldakorrean horizontalki 
hedatzen dira, lerro zut eta diagonalekin 
ebakiaz. Argitasunarekin eta margoarekin 
konbinatzen den marrazki oparo honek paisaia bat 
oroitarazten du. Margo analogo batez Kleek hau 
idatzi zuen: “Paisaia bat margotzen ari naiz, 
Erregeen Haraneko muino soilen goitik ikusten 
den lurralde baten antzeko zerbait. Margoan, 
lurraldearen eta atmosferaren arteko polifonia 
arina mantentzen saiatzen naiz”. Hau da, 
lurraldea giroan dagoen koloreen polifonian 
ehuntzen da. Arrakalen artean arin hedatzen den 
argitasun arrosa, berdea, urdina, morea, laranja 
eta okrea, lur eta ur, eguzki, udaberri eta 
emankortasun bilakatzen da. Kleek Egipto ihes-
erako marrazki baten antolaketa erritmikoan 
sortzen du. 
Margo hau bidaiatik sei hilabetera egin zen. 
Lurralde berezi hartaz ideia piktorikoak heldu 
eta  ordu arte ezezaguna zen era batean adieraz 
zitezen, Ka edo lurraldearen benetako erro edo 
izatea margoan sartu zen arte. Guztia ordena, 
denboraz kanpoko egitura den horrelako lurralde-
konposizioak poetika bat dakar. Asmatutako 
esanahiak alde utziaz, Egipton inspiratutako 
sormen berri baten poetika baino gehiago eman al 
dezake hogeigarren mendeko arteak? 
 

Will Grohmann “Klee”  
 

 
 
 
 

  
Bide nagusia/bidexkak, 1929 

 
 

paisaia  



Le Corbusier 
 
Marraztea, hasteko, begiekin ikustea da, 
begiratzea, aurkitzea. Marraztea ere 
asmatzea eta sortzea da. Sorkuntzaren unea 
begiztatzearen ondorioa da ezinbestez. 
Arkatza aurkitu ondoren hasten da lanean, 
begi aurrean duzuenetik askoz urrunago 
joanez. Gauzen izatearen bihotzean sartu 
behar da ikerketaren eta aurkimenaren bidez. 
Marrazketa hizkuntza bat da, zientzia bat, 
espresiorako bidea, burutapenen azalpenerako 
tresna. Izaki batek bere irudiarekiko duen  
betikotze-ahalmenak, izakirik ezean, 
oroimenerako behar diren osagaien agiri 
bilakatzen du marrazkia. Marrazketak,  
hitzezko laguntzarik gabe, gogapenak osorik  
azaltzeko bidea ematen du. Pentsakizunak 
garbitzen, gorpuzten eta garatzen laguntzen 
du. Artista batentzat marrazkia ikertzeko, 
arakatzeko, hautemateko eta sailkatzeko 
bidea da; behatu eta ulertu nahi duen hartaz 
baliatzeko bidea, gero hura itzultzeko eta 
azaltzeko. Lanaren baitan, oinarrian, 
arrazoi bat, zirrara-une bat dago, kidetasun 
bat. Marrazkia takigrafia bat da, 
burutapenak helarazteko aldi jarraitu eta 
osagarrien oinarri bat. 

Suite de Dessins 
 
Marratze erregulatzailea ziurtagiri bat da 
zoriaren aurrean, gogoz egindako edozein lan 
onesten duen egiaztapena, ikaslearen 9a, 
matematikariaren “azaldu nahi genuena”.  

 
 
 
Erlazio zuhur eta harmonikoak bilatzen 
dituen espiritu-mailako gozamena da. Lanari 
euritmia ematen dio. Marratze 
erregulatzailea ordenaren pertzepzioak 
jartzen duen matematika da. Marratze 
erregulatzaile baten aukeraketak lanaren 
oinarrizko geometria finkatzen du; beraz, 
oinarrizko zirrara bat. Marratze 
erregulatzaiaren eraketa inspirazioaren une 
garrantzitsuenetako bat da, arkitekturaren 
ariketa oinarrizkoenetako bat. 

 
Vers une architecture, 1920 

 
  Atelier Ozenfant, 1923                     Pessac , 1925 
 

marraketa 



Juan O’Gorman 
 
1933an azaldu zen ofizialki “funtzionalismo 
tekniko”aren abangoardia Mexikon. Lehen 
aldiz eztabaidatu ziren publikoki Mugimendu 
Modernoaren printzipioak, Mexikoko hainbat 
arkitekto ezagunek diotenaren arabera 
(Israel Katzman, 1964; Justino Fernández, 
1937; Carlos González Lobo, 1982; Rafael 
López Rangel, 1977; Enrique Yánez, 1983; eta 
abar).  
Mexikar arkitektoek sustatutako polemika bi 
talderen artean gertatu zen batez ere. 
Erradikalek arkitektura funtzionalista-
tekniko bat bultzatzen zuten, eta herriaren 
beharrei erantzunez, nahitaezkoak ez ziren 
baldintza estetikoak ezabatzera hel 
zitezkeen. Korronte horren protagonista 
adierazgarrienak, jakina den bezala, Juan 
O’Gorman, Juan Legarreta eta, gerora, 
Enrique Yánez izan ziren. 1953an Juan 
O’Gormanek manifestu kritiko bat idatzi zuen 
eragin horretaz, aurrerago jasotzen den 
bezala. 
Talde horrek ortodoxia europarraren 
paradigmak mantentzen zituen, sarritan Le 
Corbusierren printzipioak erabiliaz. 
Mexikoko historia politikoan, talde horrek 
jarrera progresista izan zuen, mexikar 
arkitektoen alderdi kontserbadoreen 
aurkakoa. Gainera, obra “sozialak”, 
langileentzako eraikinak eta proiektu 
herritarrak egin zituzten.  
 

 
 
 

 
Juan Jimenez, 2000-2001 ikasturtea 

 
 
 
ariketa:   
Ilustratu mexikar funtzionalismoa, Juan 
O’Gormanek Diego Rivera eta Frida Kahlo 
artistei 1927. urtean eraikitako estudio-
etxeak eta Le Corbusierren Atelier Ozenfant 
proiektuetan oinarrituta. Teknika librea. 
 
Ikasmaterialaren azalean, estudio-etxeen 
dekonstrukzio kubista. Goian, Atelier 
Ozenfant. 
  

eragina/1 



Juan O’Gorman 
 
1953an, Juan O’Gormanek Mexikon Estilo 
Internazionalaren amaieraz idatzi zuen:  
“Estilo Internazionalak sortutako 
arkitekturaren estetika abstraktuak, bere 
itxura funtzionalarekin, baliagarritasun 
sozialaren demagogia asmatu du... Baina bere 
izaera imitatzaile eta neoakademikoak argi 
agertzen du kulturaren alorrean duen 
morrontza (edo menpekotasuna), estilo hori 
inposatu duen klasearen ekonomiak ezartzen 
dituen gizarte-baldintzen isla modura. Gure 
lurraldean izaera kolonialekoa den 
arkitektura horrek, Mexikoko klase agintari 
eta ezgauza horren arte-adierazpen izaten 
jarrai dezan, bere proposamenak atzerrian 
aurkitu behar ditu. 
Klase hori klase kapitalista eta kolonial 
nagusia da, eta Mexikoko arkitektura 
modernoa, arte sortzaile gisa, menpekotasun 
horren adierazle da. Kolonialki menpeko 
izateaz harro dagoena, edo egoera hori 
pribilegio gisa ulertzeagatik errealitatea 
ikusten ez duena bakarrik egon daiteke 
arkitektura honetaz harro”. 
 
ariketa:   
Irudikatu Juan O’Gorman mexikar arkitektoak 
Diego Rivera eta Frida Kahlo artistei 1927. 
urtean eraikitako estudio-etxeak: kokapen-
planoa; altxaera-oin ebaketak; perspektibak 
akuarelaz; maketa; argazkia. 
 

 
 
 

 
 2000-2001 ikasturtea, talde lana 

Erich Mendelsohn 
 
Europak AEB fenomenoari begi liluratuekin 
begiratzen dio arrazoiarekin baino gehiago. 
Jarrera erromantiko horrek arazoak dakarzkie 
etorkinei, kontinente handira heltzean. 
Beste arrazoia zera da: egunetako itsas 
bidaiaren ondoren Manhattan-go dorre 
ankerrek eragiten duten bortizkeria fisikoa. 
Behatzaile objektiboena ere harrituta 
gelditzen da aurrena, nahiz eta emoziozko 
irudi horiek beren lekuan kokatzen dituen 
gero. Ezberdinak, indartsuagoak dira 
proportzioak, bizitasuna, harreman espazial 
eta zirkulazioak. 
Behatzailea aztoratuta dago kaleetan, etxe-
orratzen etorbideetan, zeinak haranak bezain 
sakon baitira, ezusteko neurrikoak, era 
basatian gertatutako hazkunde nahasian. 
Finantza-botereek beren banakotasuna 20, 50 
solairutan eraiki dute. 
Aberastasun kolosalak, sinestezinak, 
lurretik aterarazi dituzte, errekorreko 
denboran, etorkinentzako portu bat, munduko 
lehen finantza-plaza bilakatua. Fantasiazko 
aberastasunen eta behartsuen arteko 
konglomeratua. 
Baina, laster, lehenengo lilura galdu egiten 
da, eta beste dimentsio horretaz jabetzen 
gara. Orduan ulertzen dugu jardun frenetiko 
horren arrazoia. Amerika, munduko herri 
aberatsena, aberats berri bat da. Arrakasta 
lortzeko, lurralde handi haiek hilduratu  
 

 
 
 
ditu, populazioa zapalkuntzaren gurpilari 
lotuaz, baina ez itxurak, ez zorabiozko 
bertikalek ez dute lortzen kultura gabezia 
janztea. 
Zibilizazio zuriaren kolonia despota bat da. 
Lurralde haietan, nazio handiei leku egiteko 
jardun da, merkatua sortzeko, ekonomiak 
erabiltzen dituen hitz atseginak erabiliaz. 
Populazioak munduko leku guztietako 
etorkinekin jasotzen du gailur babiloniar 
hau. Zurrupatzen duen hutsa, ausartenak, 
erbesteratuak eta abenturazaleak, zoriona 
espero duten bihotzak, espekulatzaileak, 
indar hau higitzen duen hutsa, hasieran 
aztoratzeko, sakonean erotzeko. Baina 
herrien historia arrazoiak ulertzen ez duen 
erara gertatzen den bezala, erokeria honek 
historikoki arrazoizkoa dirudi. 
Kontinente zaharrak bere kultura hertsia 
uzten duen arren, gizaldi bateko gizaki eta 
produktu industrialen pilaketa batek ez du 
galtzen milaka urteko kultura baten 
babesa... 
Amerikarrak, berekin eramandako apurrarekin, 
“gailurretako zibilizazio”aren sinbolo 
basati eta erraldoiak “munduko diruaren 
erdigune” gisa groteskoraino jasotzen ditu, 
ausardiaz, “berria”, “etorkizuna” eraikiaz.  
 
 

bidaia/1  



 

Erich Mendelsohn 
 
Amerika gaur ikusteak perspektiba deseroso 
bat sortzen du. Hemen aurkitzen dugu 
zibilizazioa, bere indar negatiboak 
erabiltzen dituenean. Baina hemen da, baita 
ere, garai berrien heldulekuak asmatzen 
dituguneko gunea. Historiak gutxitan 
eskaintzen ditu horrelako perspektibak. 
Orain artean, horrelako estrabagantziak ondo 
lortu ditu. 
Mendebaldeko jarrera ona eta Ekialdearen 
jakinduria lasaia batzen badira, Amerika 
bide onean jartzeko gai izango dira, 
gizakien biziari zor zaion begirunearekin. 
Amerika ezagutzen duenak gaurko bizitzaren 
abiadari neurria har diezaioke, eta ez 
alderantziz, hutsetik ezagutzara heldu 
nahian. Herri honek ez du nahi gure 
maitasuna, baizik oinarri bateratu baten 
gainean jar dezagun. 
Herri honek denetarik du: Europaren alderdi 
txarrena, zibilizazioaren produktu 
abortatuak, baina, baita ere, mundu berri 
baten esperantza. 

 

 Amerika, 1928 

 
 
 
 

 
 
 
 

 
Schocken, Stuttgart, 1928  

 
 
ariketa: 
Donostian, Angel de la Hoz arkitektoak 1989. 
urtean eraikitako Irakasle Eskolako 
mailadien planoa eratzeko banatzen da 
Schocken saletxearen eredua. Besteak beste, 
Mendelsohnek urte berean Amerikara egindako 
bidaian egindako argazkien proiekzioarekin 
eta haiei idatzitako hitzaurrearekin 
aurkezten da arkitektoa. 

Alvaro Siza 
 
Bidaietako apunteekin bezainbeste ez dut 
beste inolako marrazkirekin gozatu. 
Bidaiatzea suarekin jokatzea da, banaka edo 
taldean. Denok uzten dugu atzean estresez, 
asperrez, buruhaustez eta aurreiritziz 
betetako poltsa bat. Era berean, erosotasun 
txikiz eta errutinaren erakarpen gaiztoz 
osatutako mundu bat galtzen dugu. 
Bidaiariak, ezagun edo arrotzak, bi taldetan 
bereizten dira: miresgarriak eta 
jasanezinak. Lagun on batek asko sufritzen 
du mundua handia delako. Ezingo dugu berriro 
leku berdinera jo —esaten du— urduri, begiak 
irteteko zorian. 
Nik gauza asko sakrifikatzea atsegin dut; 
berehala erakartzen nauen horri bakarrik 
begiratzen diot, maparik gabe paseatuaz, 
aurkikuntza-sentipen absurdo batekin. 
Erromako zoru batean, arratsalde amaieran, 
margo finezko edari batekin era anonimoan 
esertzea baino gauza handiagorik ba ote 
dago, monumentuak eta monumentuak ikusi 
beharrean, alferrago ibilita? 
Bat-batean, arkatza edo bic-a irudiak 
finkatzen hasten da, aurpegiak lehen 
planoan, soslaiak, argia, marrazten duten 
eskuak... Marrak, hasieran beldurtiak, 
zehaztasun gabeak, gero zeharo analitikoak, 
azkarrak, gero neketsuak, apurka garrantzia 
galduz doazenak. 
 
 

 
 
 
Benetako egun batean, begiek eta haien 
bitartez buruak espero ez diren ahalmenak 
jaso ditzake. Neurrigabe ikasten da. Ikasten 
duguna geroago marrazten ditugun lerroen 
artean nahasirik agertzen da berriro. 

 
Bidaietako marrazkia, 1988, Boston 

 

 
 

apuntea 



Alvaro Siza 
 

 
 
Proiektuek erreferentzia gehiago izan ohi 
dituzte, helduago egiten diren heinean. 
Eraginen arteko harreman hori errepikatu 
ezin daitekeen une sortzaile bat da. 
Arkitektoak oroimena manipulatuaz egiten du 
lan, era kontzientean batzuetan, era 
inkontzientean ia beti. Arkitektoen lanen  

 
 
 
ezagutza, informazioa eta ikerketa, eta 
arkitekturaren historia, inkontzientean edo  
azpikontzientean galdu arte barneratu behar 
da. 

Imaginar la evidencia 
 
 
Sakoneko ziurtasun batekin ase behar da 
diseinua, lasaitasunez, ezegonkortasuna 
darion amaigabetasun batek inguruarekin  
kutsa dezan, eta horrela eraldatu egiten da. 
Objektu perfektua marko edo apaingarririk 
gabeko ispilu bat litzateke —ispilu puska 
bat—, zoru gainean hormaren aurka jarria... 
 

Altzari bat diseinatzearen zailtasuna 
 
 
Nire ardura nagusia diseinatzean, aulki bat 
egitean adibidez, aulki baten itxura izan 
dezan da. Sakonean aulkiaren esentzia lortu 
behar da, gorputzarekin duen harremana. 
Hautemango duguna guztiz berezia izango da, 
eta guztiz arrunta aldi berean. Perfekzio 
gorena bi ikuspegi horiek batzen direnean 
lortzen dela uste dut. Objektuaren esentzia 
oharkabean (era inkontzientean) jasotzen den 
ezagutza instintibo bat da. Objektuaren 
substantzia. 

Esentzia 
 
 

esentzia 



Alejandro de la Sota 
 
Arkitektoak arazoak argitzen ditu. 
Etxebizitzen azalerak asko murrizten dira, 
bai baliabide ekonomiko handi eta txikiko 
lekuetan. Horren ondorio dira erabilera 
anitzeko altzarien sorrera: sofa-ohea, 
tolesteko mahaiak, pilatzeko aulkiak. 
Eskolan ere murriztu dira altzariak. 
Aurkezten diren bi jarrerako aulkia eta 
mahaia behar horiei erantzuteko dira. Bi 
diseinuek helburu handi bat betetzen dute 
merkatuan. Patentea: 
 
Bi aulkiak:  Zer arkitektok ez ditu behar 
izan bere altzariak, berak marraztutakoak? 
Helburua ez zen izan diseinu, erosotasun, 
edertasun ezberdineko aulki bat egitea. 
Berriro diot, behar bat zen, gela 
txikietarako altzari bakar batean aulki eta 
etzatoki bat behar zen. 
Aukera bat baino gehiago aurkezten dira: 
luxu handian, arruntean eta merkean. Beti 
diseinu beretik abiatzen gara, eta, noski, 
oinarrizko bi zati ditu: egitura eta 
jantzia. Bi jarreratan, aulki edo etzatoki 
da, haren mugimenduan oso oinarrizko 
aldaketa bat eginda. Mugimendu-konbinazio 
bat da altzariaren zentzua aldatzen duena. 
Aulki-etzatokia ardatz baten inguruan 
biratzen den bi gakoz osatua da; bestea 
oinarrizko elementu batekiko biratzen diren 
taulez edo bastidoreez osatua da. Azken hori  
 

 
 
 
erraz tolesten da elementu lautan, 
gordetzeko edo dendan eskaintzeko kutxa 
batean barruan.  
 
Mahaia: Horman biltzen den taula-mahaia, 
etxerako asmakari zahar eta hedatuenetako 
bat da. Oso zabaldua da neurri bakarreko 
toles-mahaia. Neurri bikoitza du mahai 
berriak: lehenengo posizioa 4-5 
pertsonarentzat da, bigarrena 8-9 
pertsonarentzat. Hanka berezi batzuen 
sistemak ahalbidetzen du diseinu hau. 

 

mahaia 

 
aulkia 

 
 
 
 

altzariak 



Bruno Munari 
 

 
 
“ Zuk ideia asko izaten dituzu, eta 
Gabonetarako opari bat aurkitzen lagundu 
behar didazu; betiko dendetan izaten diren 
gauza arruntik ez dut nahi ”. 
 
Zer egin? Lehenik, gure lagunak arrunt zat 
dituen gauza horiek nola eginak dauden 
begiratuko dugu. Zokomiran ibili naiz 
fantasiazko opari-dendetan, zer zegoen 
ikusten. Denda batean, letoizko bota bat 
ikusi dut, 52zm luze zena (gutxi 
gorabehera); “Pare bat nahi nuke ” , esan diot 
dendariari. “Bat bakarrik dugu ” , erantzun 
dit. “ Baina, nola liteke? Ez da bota 
janztekoa; eguzkitakoetarako euskarri bat 
da” , erantzun dit irribarrez, eroekin egiten 
den modura.  
 

 
 
 
Nire hanka-sartzeak aztoratzen nau, eta atea  
ixteko lorez apaindutako marmolezko katu  
batekin estropezu eginda, dendatik irten 
naiz. Ulertu dut. Dendatik urrundu aurretik, 
horman jarria zegoen kobrezko zartagin bati 
erreparatu diot, ez zartagin gisa, noski, 
erloju bat baitzen. Zartagin formako erloju 
bat, sukalderako nonbait. Orduan, nolakoa 
izango da komunerako erlojua? 
 
Haize freskoa dabil, eta argiztatutako  
erakusleihoek kalea argiztatzen dute.  
Katu itxurako bi eskuila ikusi ditut, iman 
baten bidez lotuak. Emakume-eskuaren formako  
hautsontzi bat, “ez nazazu ahaztu” estiloan 
apaindutako zeramikazko plantxa bat,  
bonboietarako ikatzezko plantxa bat baita  
ere; saltxitxoia ebakitzeko txerri itxurako 
ohola; letoizko kirtena duen kortxo-kentzeko  
bat, txerri-buztan tankerakoa. Ahate formako  
pixontzia (haurrei beren beharrak animalia 
hauen gainean egitea atsegin zaie, nonbait).  
Lore sorta formako lanpara bat, lanparatxo 
bat mahats mordo forman (udazkenerako?).  
Pipa bat zapata forman, zezen-buru forman, 
pistola forman, turko forman, edozein 
formatan... Eltzetxo bat udare forman, sagar 
forman, zapata forman. Botila bat 
arkitektura forman, villa  bat botila forman. 

Bruno Munari  

 
Hautsontzi bat etxetxo forman: behe- 
solairuko atean zigarroa jarritakoan kea 
ateratzen da tximiniatik. Erretratu-euskarri 
bat poltsikorako erloju forman; hegazti 
hankaluzearen formako guraizeak; zalia pala 
forman duen gurdi erako gatzontzi bat. 
Arrainarentzako plater bat arrain forman, 
saltxitxoiarentzako plater bat saltxitxoi 
forman, tomate-saltsarentzako plater bat 
saltsa forman. 
 
Mailu bat arrain forman, arrain bat mailu 
forman, gazta formako oilo bat, futbol- 
baloi formako termo-izotzontzi bat. 
Frutarentzako plater bat hosto forman, 
egurrezko sehaska baten formako aldizkari- 
gordetzekoa. 
 
Ez dira diseinatzaileek sortutako objektuak, 
noski; diseinatzaileek ez dute horrelako 
fantasia, eta argimutilak argimutil eran 
egitera mugatzen dira.  
 
Halere, ikus ezazue hau: fusil zahar bat 
hormatik zintzilik giltzak jartzeko, gakoak 
kanoian soldaturik. Edo ohiko kakoak dituen 
giltza handi bat, giltzak zintzilikatzeko. 
Metxero bat pistola forman, pistola bat 
metxero forman. Pagoda formako eguzkitako 
bat; mahairako lanpara bat klarinete forman 
(edo tronpeta forman), musika idatzia duen  
 

 
 
 

 
 Besaulki deseroso baten  
 erosotasunaren bila 

Bruno Munari 
 
pentagramazko pantailarekin. Traviata edo 
Otelo modeloak aukeratu daitezke. 
 
Bi zapatila untxi forman, garagardo-
edalontzia zapata forman. Brontzezko mendiko 
txano txiki bat, gutunak ixtekoa. Zigarreta- 
kutxa bat apaizaren kapelaren formakoa, 
gotzainaren kapela zigarreta-kutxa bihurtua. 
Ezpata formako gutun-irekitzekoa, barometro 
bat lema forman, erlojua lema forman, tapoi 
bat zapalgailu konpresore forman, kotxe 
zahar formako burdinazko zigarreta-kutxa 
bat, segurtasun kutxa formako edari-altzari 
bat. Burdinazko koraza bat frigorifiko  
forman, hautsontzi bat muturra lurrean 
finkatua duen lore bertikal baten forman.  
Botila-liburu bat, estatua-botila bat, 
turko-buru formako botila, botila-
argimutila, barkua botilan, ardo bat botilan 
jarria, benetan; errepide zati bat barruan 
duen likore bat; matxarda batzuk arropa 
zurirako, kaobazkoak eta letoizkoak. Apar-
gomazko harria paperei eusteko. Intxaurrak 
edukitzeko balio duen intxaur-azal handi 
bat. Mahaira kaferako koilaratxoak eramateko 
balio duen laban handi bat; errautsentzako 
marmolezko kutxa txiki bat, hautsontzi gisa. 
Burua bueltaka daukat jadanik zorabiaturik, 
ez dakit zer ikusten dudan ere, ez dakit 
zigarretaren errautsa eskuan bota edo  
lanparatxo-zopaontzian sartu. Zer esan  
galdera hori egin didan lagunari? Gabonetan 

 
 
 
hau egiten badugu, zer egingo dugu  
inauterietan? 
 
Oraintxe esango dut: eros dezagun pipa den 
pipa bat, piztu dezagun metxeroa den metxero 
bat, argimutila den argimutil bat; erre 
dezagun tabakoa den tabakoa, pipa-pipan 
jarritakoan. Mahaia den mahai gaineko azpila 
den azpilaren alboan, eta eser gaitezen 
besaulki den besaulki batean. 
 

Fantasiazko opariak 

Alejandro de la Sota 
 
Eskuarekin, hankarekin edo mihiarekin marraz 
genezake, baina ulertuaz, adimena 
trebetasunarekin nahas ez dadin. Gure buruan 
obra definitua ez dagoen bitartean, marra 
bakar bat ez marraztearen aldekoa naiz. 
Arkitekturan ez dira argibideak ikasten, 
“erakuts daitekeenak ez du ikastea merezi” 
zioen Le Corbusierrek. Beharrezkoa da 
norberak bere burua lantzea, argibideak 
bilatzeko garaian berez irten daitezen. 
Estudioan, arkitektura-ikasle bat agertu zen 
behin argibide bila. “Eskolan askotan entzun 
dut arrazoizko eta oinarrizko argibideak 
ematen dituen arkitektoa zarela. Erdiko 
mailako ikasle arrunta naiz eta zure 
argibide horietako bat azaltzen badidazu, 
nahiz eta oso oinarrizkoa izan, erabiltzeko 
modua izango nukeela pentsatu dut”. 
“Hau ez da farmazia bat”, izan zen nire 
erantzuna. Gero, laguntzerik banuela 
pentsatu nuen. “Eros ezazu koaderno bat. 
Orri bikoitietan zure inguruan, joaten zaren 
lekuetan, atsegina gertatzen zaizun guztia 
irudikatu. Orri bakoitietan, benetan gogokoa 
ez zaizuna. Guztiari zergatiaren analisi bat 
erantsi. Argitu behar duzun lehen arazoan 
koadernoko apunteak erabili, eta emaitza ona 
izan daiteke”. Aholku ona izan zitekeela 
pentsatu nuen...       
 
 
 

 
 
 

 
Bulego-eraikina Donostian, ideia-lehiaketa, 1955  
 

aholkua 



Enric Miralles 
 
A/definizioa: 
 
Gainazal batek bere burua estaltzen du, eta 
hura kanpoaldeari ezartzean sortzen den 
barnealde bat agertzen da... 
Gero muturrek, beren baitara itxita, 
tolesturatan biltzen den estalki bat osatzen 
dute. Forma hori ahosabai barnean atzemango 
dugu... (uretan sartzean hausten den 
labanaren antzeko misterio bat da) 
Neurtzean, kotek gardentasuna itzultzen 
diote forma horri, haren izaera negatibo 
guztiekin* (F. Ponge. Le Gran Recueil): 
koloregabea, usaingabea eta zaporegabea. 
Croissant bat, Argentinan ilargierdi  deitua, 
jateko da. 
 
B/croissant bat akotatzeko ariketa: 
 
1.1. Croissantak fotokopian utzitako 
arrastoari jarraitu. 
1.2. Ingurua berregin, tangentziei balio 
gorena emanaz. Betiere -arinki-, lerro 
zuzenei biribilei baino garrantzi gehiago 
eman... Ager dadila zentroen konstelazioa, 
beren artean inolako erlaziorik osatu gabe, 
puntu batean tangente direnen erregela 
bakarrik. Adierazi labea ukituko duen 
azpiaren profila, bai eta zeharkako ebaketa 
hauek: 

Enric Miralles 
 
2.1. Ore mordoaren bi aldeetara. 
2.2. Maila erdira. Akotatu oina: 
perimetroko puntu adierazgarrienak definitu 
hiru triangeluren bitartez. Erpinak puntu 
hauetan dauzkaten triangeluak dira. Zatitu 
triangeluak zatiki berdinetan, bakoitzaren 
aldeek perimetroan zehaztu nahi ditugun 
puntuen arabera. Triangelu bakoitzaren 
norabideek eta lerro elkarzutek ardatz gisa 
eragiten dute. Eman zentroen koordenatuak, 
ingurua marrazteko. Azkenik, erabilitako 
triangeluen arteko erlazioak erakutsi. 
3. Eskala —ez neurria— librea. 
 

Nola akotatu croissant bat? 
 

 
 
zuinketa-ariketak 
Espazio arkitektoniko irregularren krokis-
ariketak bideratzeko, jarraitu José Antonio 
Coderch arkitektoaren eredu grafikoari, 
zuhaizti bat akotatzeko. Ugalde etxea 
proiektatzen hasi aurretik, orubean 
zuhaitzen arteko erreferentziak triangelu 
bidez hartzen ditu. 
 
 
 
 
 
 

 
 
 

 
José Antonio Coderch, 1951 

Juan Antonio Ramirez 
 
Erdi Aroko pentsaera arkitektonikoa 
azaltzerakoan, ezin da alboratu zentzu 
"sinboliko" baten isla formen sorkuntzan. 
Zirkuluak, kultura arkaiko anitzetan, 
infinitua, perfekzioa, mundua eta zerua 
adierazten dituen figura geometrikoa da. 
Erdi Aroan berehala lotzen da Elizaren 
ideiekin. Oin zentrala, poligonala edo 
zirkularra duten Erdi Aroko zenbait 
elizatan, eskema formal batzuen iraupen eta 
eraldaketak irakurtzen dira, formaren eta 
esanahiaren artean harreman konplexuak 
sortuaz. 
Formek bizitza propioa dute. Zenbait 
irudiren eta lekuren oroitzapena 
kontzientzia kolektiboan nolabait erantsirik 
gelditzen da. Eta esanahi bera ikono eta 
arkitektura desberdinen bitartez eraiki izan 
da historian. Erdi Aroan, eraikinen arteko 
antzekotasuna ez zen guk gaur duguna. 
Zirkular  eta poligonal  termino antzekoak 
ziren. Erdi Aroan prototipoaren kopia egin 
behar zuen arkitektoa ez zen itxuran 
oinarritzen; sinboloa eta leku baten 
oroitzapena eraikitzen zituen. 
 
ariketa 
Donejakue bidean, Nafarroako oin zentraleko 
eliza erromanikoak. Torres del Río-ko 
elizaren azterketa bolumetrikoaren apuntea; 
oin oktogonalaren krokisa hiruki bidez. 
 

 
 
 

 
Kepa Iturralde, 1999-2000, landa-praktika 

Juan Antonio Ramirez 
 
Salomonen tenplua:  Jerusalem, K.a. 1000. 
urtea. Luzeran —ulâm/hekâl/debîr— hiru 
espazio zituen eraikin errektangeluarra. 
K.o. 70. urtean, erromatarrek eraitsi 
ondoren hutsik gelditu zen lautadan 
Hadrianoren estatua eta Jupiterren tenplua 
eraiki zituzten. 
Hejiraren 72. urtean (K.o. 691-692) 
musulmanek meskita bat eraiki zuten 
lautadan. Eraikin oktogonal handiak bi 
deanbulatorio ditu, eta kupula batek 
estaltzen du erdialdea. 
K.o. 1099. urtean, gurutzatuek Jerusalem 
hartu zutenean, eliza kristau berriaren 
sinbolo-funtzioa hartu zuen eraikinak. 
Europan ez da horrelakorik. Meskita 
Salomonen tenpluaren ideiarekin nahasten 
hasi zen. Erdi Aroko gizakien irudimenean 
disekzio grafikoak eta adiera zehatzak ez 
zuten gaur egun duen garrantzia, eta 
hiriaren beste aldean dagoen beste tenplu 
zirkular batekin, Hilobi Santuarekin, 
bigarren nahaste bat sortu zen. Irudiaren 
indarrak, esanahi eta oroimenaz baliatuaz, 
testu biblikoak gainditu zituen. 
 
Eunate:  XII. mende amaiera, XIII.mende 
hasiera. Salomonen tenpluaren berreraiketa 
ideala.  Oin oktogonaleko tenplua arkuteria  
ireki batek inguratzen du, kanpo- eta barne-
atariak bereizten dituena. 
 

 
 
 
Torres del Río:  XIII. mende hasiera. Oin 
oktogonala, 8m-ko diametroduna; mailadi 
kiribila dorrean linternara. Salomonen 
tenpluaren irudiaren bidez, Hilobi Santua 
gogoratzeko,  tenplarioek eraikitako eliza 
edo ospitale baten hil-kapera. 
 

Edificios y sueños, 1991 
 

 
Gaizka Lasa, 2005-2006, landa-praktika 

Louis Kahn 
 
Begiratzeko, ikusteko eta norberaren 
pertzepzioa grafikoki margotuaz edo 
plastikoki adierazteko, ikusmen-arteen 
adierazpenerako oinarrizko ohitura da 
marrazkia. Marraztea adierazpen artistikoen 
esanahi guztien oinarri eta hasiera da, 
pinturarako, eskulturarako edo 
arkitekturarako... Begirada berritu, hezi 
egin behar da zentzumenak zorrozteko.          
 
Argia presentzia guztien sortzaile gisa 
hautematen dut, eta materia argiak 
adierazten du. Argiz egina dagoenak itzala 
eratzen du, eta itzala argiarena da...  
 
Inspirazioa adierazteko gogoa gertatzen 
denean lortzen da. Materian dagoen 
edertasuna harriduraz ikusten dugu lehenik, 
eta gero, hura aztertuaz, adierazteko gogoan 
dagoen edertasuna bilakatzen da.  
 
Eraikin bat irudikatzerakoan, ezingo nuke 
lurrean lerro bortitz bat egin. Eraikina 
lurpean ere jarraitua da. 
 
Ezin nuen ikusten nuena besterik marraztu, 
baina era berean oroitzapen bat marrazten 
ari nintzen... Haren guztiaren muina 
adierazten saiatzen ari nintzen... 
 
 
 

 
 
 

  
The paintings and sketches of Louis I. Kahn 

 
 
 
 
 

marrazkia 



F.J.Sáenz de Oiza 
 

 
Donejakue Kapera, 1954 
 
Donejakue Kapera une interesgarria izan zen. 
Polemikoa. Garai hartan Gaztelan zehar asko 
bidaiatu nuen, eta dorre elektrikoen 
argazkiak hartuak nituen. Oteizarekin eta 
Romany-rekin poste haiek Gaztelako paisaia 
suntsitzen edo azpimarratzen ote zuten 
eztabaida sortu zen, eta oroitzen naiz 
jartzen nuen adibideaz: begira, itsasoa 
lehen irakurketa batean ura da; baina, 
hurrena, itsasoa ontzia da. Itsasontziak ez 
du itsaso kontzeptua suntsitzen, 
alderantziz, bere orekarako itsasoa 
erabiltzen duen objektu bat denez, 
itsasoaren erreferentzia zuzena da. Itsas 
armada batek ez du zentzurik itsasontzi 
gabe.  
 

 
 
 
 
Horrela, arkitektura sari nazionalaren 
deialdia izan zenean, Donejakue bidean 
kapera bat aurkeztu genuen gai gisa; objektu 
garbi bat bururatu zitzaidan. Arantzazuko 
esperientziaren aurkakoa. Ikusmen garden, 
argi bat, garai hartan arkitekturaz nuen 
ikuspegia.  
 
Etxean nuen Piero della Francesca-ren 
“Kristoren flagelazioa” proposatu nien eredu 
gisa, Le Corbusierren koadrorik gogokoena. 
Erreferentzia hori sare espazial batek 
aldatu zuen –Miesen aipu modura- eliza 
kalifikatuko lukeen objektu tekniko gisa, 
posteak mesetan agertzen diren bezala. 
Eraiketa astunek etapa bakoitzean tenpluen 
izaera definitzen dutela zen abiapuntua, eta 
ordurako, sareak, bere teknologiarekin,  
eliza egituratu zezakeela. Oteizak eliza 
objektu tekniko soil modura kalifikatzeko, 
sare espazialari erliebe plastiko bat gehitu 
behar zitzaiola esan zuenean definitu zen 
proiektua. Esne Bidearen ideia Donejakue 
bide gisa mural batzuetan garatzea proposatu 
zuen. Kapera eder bat lortu genuen, espazio 
sinboliko bat funtsean, aldarerik gabe, 
gurtzarik gabe. Oroigarri bat zen, guruztoki 
bat, aipamen bat. Nire proiekturik 
onenetakoa. 

garaia 



Giuseppe Terragni  
 
Deskonposizio-errektangelu urrezkoan 
jasotzen den lege harmonikoa zehatz erabili 
da; hala, gero eta azalera txikiagoko 
karratuak lortzen dira, eta horien kopurua 
teorian infinitua da. Deskonposizio hori 
errealitatera ekartzeko, 7. karratuan jarri 
dugu muga. Hala, 17 metroko aldea duen 
lehenengo karratutik 70 zentimetroko aldea 
duen zazpigarren karratura igarotzen gara. 
Karratu horien zentrotik igarotzen den lerro 
jarraitua espirala da, eta espiralean 
gertatzen da, baita ere, Divina Commedia ko 
topografiaren arabera Danteren bidaia 
Infernuko leizetik Purgatorioko Mendira. 
 
Zazpi zutabeek jasaten duten zamaren 
araberako lodiera dute(240-48zm-ko 
diametroak), eta aretoan itxuraz zentzurik 
gabe kokatzen dira. Jasotzen dituen lerro 
irudizkoa espirala izanik, inola ere 
edonolakoa ez den antolaketa horrek efektu 
plastiko ziurra izango du.  

 
Errektangelu urrezkoa karratu batean eta 
errektangelu urrezko batean deskonposa 
daiteke, infinituaren kontzeptua adieraziaz. 
Oin errektangeluar urrezkoa duten tenplu 
eredu asko dago, aipagarriena Via 
dell’Impero-n bertan dugu: Massenzio 
basilika. 

Danteumaren txosteneko pasarteak  
 

 
 

 
            Massenzio basilika  
            Danteum proiektua  
            f  gainezarketa  

Giuseppe Terragni  
 
Danteren olerkiko izate metafisikoak 
arkitekturaz tektonikoki adieraztea da 
Terragni-ren ahalegina. 
 
Zama gorpuzdunetik arintasun gorpuzgabera 
igarotzeko mugimenduak perspektiba iraulketa 
bat eskatzen du; gure ikusmen geozentrikoa 
ikusmen teozentriko izatera pasatzen da, 
zerura irekitako sabai erretikulatuaren eta 
tarte gardeneko zoruaren artean sortzen den 
islen jokoaren bidez. Kristalezko zutabeak, 
Infernuaren aurkakoen antzera, eraldaketa 
horren giltza dira, zeren harroinik eta 
kapitelik gabe ez baitute adierazten nola 
begiratu behar zaien —behetik gora edo 
goitik behera—. Eredu zerutarraren eta eredu 
lurtarraren inguruko gogoeta eragiten dute 
horrela. Prozedura horrekin, bisitariaren 
begirada erakartzen dute, eta beraren zamari 
eusten diote azken salbaziorantz zorabiozko 
zoru material batean, eta azken logos 
erretikularraren efekturako prestatzen dute.  
 
Paradisu aretoaren sabaiko erretikulak 
zirkulua adierazten du, errepikapenaren 
figura gisa. Zentroa leku guztietan eta 
zirkunferentzia inon ez duen jainko-jainkosa 
bat da, zentro eta hierarkiarik gabeko 
erretikula gisa agertzen dena, hasierarik 
eta amaierarik gabe.  
 
 

 
 
 

 
 
 
Dantek goraipatzen duen “forma unibertsala”,  
adierazpenaren eta proiektuaren zero gradua: 
arkitektoaren paper milimetratua, Malevitxen 
karratu zuria... 
 

Terragni y Dante: 
 identificación, asimilación, alegoría 

Antonio Pizza 
 
 
 
 
 

adierazpena  



Kazimir Malevitx 
 
“XX. mendearen bereizgarri dira pintore eta 
poetek arte figuratiboari egindako eraso 
bortitzak” idatzi zuen Malevitxek. Pintura 
mundu arruntaren edozein formatik libratuko 
da suprematismoan; figura elementalen 
hizkuntza berriak ez du deus ezagunekin 
harremanik izango. 
Malevitxek poesia-irakurketa publikoetan 
parte hartzen du. Futurismo errusiarrean, 
hainbat pintore eta poeta zero gradu 
baterantz abiatzen dira.  
1913an, Gnedov-en olerki liburuxka bat 
agertu zen: Artearen heriotza . Ignatiev-ek 
idatzi zion hitzaurrea. Zortzigarren 
orrialdean, olerkiaren titulua dago 
bakarrik, Amaieraren poema . Ignatievek, 
hitzaurrean, Gnedovek olerkia nola 
irakurtzen zuen deskribatzen du:  
“Mugimendu erritmiko batekin irakurtzen 
zuen. Eskuak airean lerro bat trazatzen 
zuen: ezkerretik eskuinera eta alderantziz 
(bigarrenak lehena ezabatzen zuen, gehi eta 
minus bezala).” Amaieraren poema  berez 
Hutsaren poema  da, grafikoki marraztutako 
zero bat. Malevitx bezalako pintore 
batentzat, zero gradu batera heltzea, 
jatorri sinpleetara itzultzea da.  
 
1915aren hasieran ez zuen oraindik egina 
arte ez-figuratiborako urratsa. Udan, 
estudioko esperientzia plastiko sekretuetan,  
bere lehen obra suprematistak sortu zituen. 

 
 
 
Abenduan, San Petersburgon 0.10: azken 
erakusketa futurista antolatu zen, eta han 
aurkeztu zituen berrogei obra guztiz ez-
figuratiboek, tartean Karratu beltza , 
haserrea eragingo dute: “Formen huts-
izaerara aldatu naiz, eta 0.10 gainditu dut. 
Suprematismora igaro naiz, errealismo 
piktoriko berrira, sorkuntza ez 
figuratibora.” (Idatziak I).  
 
1920ra bitartean, Malevitxen oinarrizko 
hainbat testu agertuko dira: Kubismotik 
suprematismora: errealismo piktoriko berria; 
Sistema berriak artean; Cézannetik 
suprematismora; Suprematismoa, 34 marrazki. 
Cézannek eragindako iraultzari jarraituaz, 
kubismoa haustura handiago bat da 
Malevitxentzat: “Kubistek, objektua 
apurtzean, eremu figuratiboa gainditu zuten, 
eta orduan hasi zen kultura piktoriko soila. 
Zentzu piktoriko hori azaleratzen da, 
oihalean, objektua baino gehiago, margoa eta 
pintura agertzen direnean.” (Idatziak I).  
 
Bere lanaren jarrera erradikala adieraziaz, 
pintura soila gailentzen den maila goren edo 
supremoa biltzen du suprematismo  hitzak. 
Suprematismoa, naturari erreferentziarik  
 
 

suprematismoa/1  



Kazimir Malevitx  

 
egin gabe, figura geometriko lauetan eta 
margo uniformeetan oinarritzen da. 
Oinarrizko forma suprematistak laukitik 
eratortzen dira: errektangelua luzatuaz, 
zirkulua jiratuaz, gurutze bertikal eta 
horizontala aldatuaz.  
 
Karratu beltza  aztertzean, Malevitx karratu 
monokromora zuzenean ez zela heldu ikusten 
da. Tretiakov galerian gordetzen den 1915. 
urteko bertsioa denborarekin pitzatu egin 
zen. Pitzadura horiek beltzaren azpian 
margo-aztarnak erakusten dituzte: gorria, 
urdina, berdea, eta definizio gutxiagoko 
beste margo batzuk. Oihal suprematista 
konplexuago baten gainean erabaki zuen 
karratu beltza. Karratua z hitz egitea 
ohitura bat da, erosotasun bat. Malevitxek 
erabilitako hitz errusiarraren esanahia 
koadrangelua  da zehazki. Hitzak ez du angelu 
zuzenik edo aldeen berdintasun eta 
paralelismorik aipatzen. Malevitxen karratua 
ez da karratu zehatz bat. Karratu beltza  
eskuz margotu zen: margoaren pintzelkadak  
garbi bereizten dira oraindik. Malevitxek ez 
du erregelarik edo margo uniformerik 
erabili; bere eskuaren presentzia erakutsi  
nahi du karratuaren ertzetako irregulartasun 
txikietan. 
 
Karratu beltz aren ondoren, Karratu zuria  eta  
Karratu gorria  margotu zituen. Karratua maiz  

 
 
 
lantzeak hainbat galdera eragin zituen: 
artelanak kopiatzea zilegi ote den, obraren 
originaltasuna egilearen exekuzioan ote  
datzan. Malevitxentzat, karratua  guztia 
birpentsatzeko eta berregiteko abiapuntu den 
azken amaiera bat da: pintura, eskultura, 
arkitektura, idazkera. Arkitekturan arte 
guztien sintesi bat egiteko aukera ikusi 
zuen: “Obra arkitektonikoa arte sintetiko 
bat da; horregatik bateratu behar da 
artearen beste eremuekin” (Idatziak III).  
 
Serge Fauchereau “Malevitx”  
 

 
 
 

suprematismoa/2 



Kazimir Malevitx  
 
Malevitxek, aurrena, hiru dimentsiotan eta 
kartoiz egin zuen lan, planite  izeneko 
proiektu batzuetan. Egitura horiek 
konposatzen dituzte era harmonikoan batzen 
diren neurri anitzetako paralelepipedoek. 
Vitebsk-en hasi zen Malevitx arkitektonak  
lantzen. “ Arkitektonak  eraikinei forma 
emateko formula arkitektonikoak dira” 
(Idatziak III).  
 
Aztertzen den efektu dinamikoaren arabera, 
arkitektonak konposizio bertikal edo 
horizontalak dira. Planite etan bezala, 
laukia da oinarria: hainbat neurritako 
laukietatik abiatuaz hainbat bolumen kubiko 
edo paralelepipediko lortzen dira. Lehen 
arkitektonak kartoizkoak ziren, garaiko 
argazkiei kasu egitera. 1923. urtetik 
aurrera igeltsua erabili zen (batzuetan zura 
eta beira). Zirkulu, karratu edo gurutze bat 
margotua duten arkitekton batzuk gorde dira 
(forma horiek igeltsuan zanpatutako beira-
plaketan margotzen dira batzuetan; Centre 
Pompidou-n gordetzen den Gurutze beltza , 
adibidez). Kontserbatu diren arkitekton 
gehienak, osoak nahiz zatiak, guztiz zuriak 
dira; margo-aztarna batzuk aurkitu badira 
ere. Arkitektonen garapenean, pinturan 
suprematismoak izandako bidea gertatu zen: 
beltz eta zuritik margora igaro zen, azkenik 
zuri soilera. Malevitx igeltsu zuriaren 
argiztatzeak erakarri zuen, hain zuzen,  

 
 
 
bolumenetan lortzen zuen garbitasunak eta 
soiltasunak. 
Oinarrizko anbiguotasun nabari bat dago 
arkitektonetan: eskulturak edo arkitektura-
maketak dira? Malevitxek eskultura gisa 
aurkezten bazituen ere, garbi zuen lan 
arkitektoniko bat zirela. 
 

Serge Fauchereau “Malevitx”  
 
ariketa 
2D ariketako bilbearen 
3D garapena, maketa+argazkia 
 

 
Mikel Larratxe, 2001-2002 ikasturtea 
 

arkitekton 



Jorge Oteiza    
 
Ikus dezagun zer den artelan bat. 
 
Egitura duen gai bat da. Esan edo erakuts 
daitekeen zerbait da, baina bere izate, 
antolaketa, eskeleto edo egitura berezian 
datzan zerbaitekin existitzen dena. Egitura 
ariketa soil gisa, gai gabe, agertzen 
denean, orduan da abstraktua. Egitura hori 
gai batekin osatzen denean, lanak itxura 
abstraktua izan lezake, baina hura osoki 
ulertu arte bakarrik; orduan figuratibo 
bilakatzen da. (Nik esan ohi dut, obrak 
baino gehiago, haren azalpenak interesatzen  
zaizkidala). Azalpen hori egitura-arazoetan 
bakarrik baliatu denean, orduan abstraktua 
izan naiz, eta obra egin badut izan da, hain 
zuzen, batek lortu nahi duen azalpena lana 
egin ondoren argitzen eta osatzen delako. 
Beraz, gaiagatik (gaiaren ulermenagatik 
hobe) bereizten ditugu lan figuratibo  eta 
abstraktoak. Gaiak ez dauka mugarik artean, 
gai guztiak dira, errealitate osoa da: 
zientzietako ideia eta kontzeptutik hasi, 
eta gizakiaren sentimendu eta emozio 
konplexuetaraino. Arteak guztia irudika 
diezaguke. Artistak gure ikusmenaren eremura 
errealitate zati bat gerturatzen digunean, 
hura abstraktua da, baina ikusitakoan 
errealitatearekin duen lotura ulertzen  
dugunean, figuratibo bilakatzen da...  
 
 

 
 
 
Figuratiboaren eta abstraktuaren arteko muga 
figuratiboaren aldera higitzen da, guztia 
figuratibo bilakatzen den arte, guztia  
amaitu den seinale: naturaz abstraktua den 
gauza bakarra, ezerez absolutu gisa, 
ikusmenaren isiltasun hutsa da. 
 

79/80 Quosque tandem 
 

 
Malevitxen arkitektona 

ikusmena 



El Lissitzky 
1929 fotopis’ 
 

 
Pelikan Tinta , 1924. Fotograma. 
 
Argazkigintza da irudi bat lortzeko gaur 
egun dagoen bitarteko errazena. Argazkia 
argiarekin sentibera den gainazal baten 
erantzunetik sortzen da. Argazki-kamera bat 
ez da argazkia lortzeko dagoen bitarteko 
bakarra; positiboa eta negatiboa ez dira 
prozedura bakarrak. Kameran objektuaren  
 

 
 
 
argia leiar baten bitartez islatzen da film 
sentiberan, negatiboan: objektuak duen argi 
aldakorraren arabera argitik itzalera.  
Kamera gabe ere jar genezake objektua film 
batean: paper sentibera batean argiztatuaz, 
itzal eta arrastoei dagokien irudia lortuaz. 
Objektuaren gardentasun-mailarekin jokatzen 
dugu, argi-iturrien kokapen eta norabideekin 
itzalen jarrera bilatuaz. Irudiak lortzeko 
teknika oso sinplea da, eta trebetasun, 
garbitasun eta doitasun handia eskatzen du. 
Hurrengo aukera kontaktu automatikoaren 
prozeduratik negatiboa kentzea da. Negatibo 
bakar batetik inpresio ugari lor daitezke, 
paperarekiko angeluaren, argi-fokuen 
noranzkoaren, indarraren eta kopuruaren 
arabera. Emaitza hori lortzen da negatiboa 
eta gardentasun desberdineko zenbait objektu 
batuaz, horiek paperaren angelu batean 
finkatuaz eta bi fokoz argiztatuaz: bata 
zuzena, bestea islatua.  
Horrelako adibide askok erakusten dute 
argazkia fokatzera eta sakatzera ez dela 
mugatzen. Argazkiaren hizkuntza ez da 
pinturarena, lehenengoak bigarrenak ez 
dituen bereizgarri batzuk baitauzka. 
Bereizgarri horiek argazkigintza-materialean 
daude, garatu egin behar dira argazkia arte 
bilakatzeko, fotopis’. 
 

argazkia 



Bruno Munari 
 
Arkeologoek tarteka, Saharan edo 
haitzuloetan, animaliaren baten pusketak 
aurkitzen dituzte. Aztertu ondoren, Goi 
Paleolito garaiko Homo ezezagun baten hagin 
pusketa bat dela ziurtatzen dute.  
Pusketa hori beste aditu batzuen eskuetara 
igarotzen da, animalia, gizona edo objektua 
(beste kasu batzuetan) berrosa dezaten, 
haren azalaren, materiaren, eta abarren 
egituran oinarrituaz. 
Ezaguna denez, aurkitutakoa zegoen bezala 
uzten da, eta eranskinak guztiz desberdina 
den material batez egiten dira, egindako 
lana uler dadin. 
Eraman dezagun adibide hau artearen eremura, 
eta saia gaitezen irudimenez, dauzkagun 
materia eta egitura-datuetatik abiatuta, 
ezezagun dugun zerbait bilatzen, ezusteko 
izaki fantastiko bat. 
Objektu alegiazko baten berrosatze teoriko 
bat egingo dugu, erabilera eta jatorri 
ezezaguneko pusketa batzuez baliatuaz. 
Ez dakigu zein izango den emaitza, ezta zein 
mundutakoa izango den; baliteke estetikaren 
eta fantasiaren mundukoa besterik ez izatea. 
Hona hemen prozedura: paper pusketa batzuk 
hartzen dira (beltza, margotua, 
enbalatzekoa, musika-papera, zapi pusketa 
bat, edozer); horietako bakoitza bi edo hiru 
pusketatan zatituko dugu, eta marrazteko  
paper gainean erortzen utziko. Horrela, 
eroritako objektuek (pusketek) antolaketa  

 
 
 
kasual bat hartuko dute. Antolaketa hori 
kontrolatu egingo da, eta luze behatu  
ondoren, baliteke gauzak tokiz aldatu 
beharra egotea; ez, arrazoi logiko 
bategatik, Hans Arp-en kasuaren erregela ri 
erantzunaz baizik. Beharrezkoa da eskua 
mugiaraziko duen zerbait sentitzea.  
Jardunean, azkenean lortzen da zerbait. 
 

Objektu alegiazkoen berrosatze teorikoak 
 
 

 
The Mies van der Rohe Archive , Arthur Drexler, N.Y., 1986 

Home Federal, solairu nagusiko erlojuen planoa, 195 9 
 

konposizioa 



Paul Klee  
 

 
 
Esku batzuek marrazteko joera erraza dute. 
Hasierako urduritasun horretaz baliatzen da 
Klee bere marrazki batzuetan. Ziurtasun gabe 
egiten diren arakatze-lerro horiek prozedura 
bat jartzen dute abian. Marrazkiok, beraz, 
aldez aurretik erabaki gabekoak izaten dira. 
Lerro horiek ez dira zirriborro- edo 
enkajatu-lerroak. Nolabaiteko halabehar  

 
 
 
baten arabera gertatzen da guztia. Berehala, 
hasierako eragin hori menderatu nahiak lehen 
arakatze-lerro horien zoria hausten du. 
Marrazkia antolatuko duten lerro ziurrak 
agertzen dira gero; inguru bat definitzen 
dute, esanahia garbia ez bada ere. 
Marrazkian erabakiak hartzera bultzatzen 
dute.  Lerro jakitunek atal batzuk definituko 
dituzte irudiari zentzua emateko. Irudiari 
antzeman egiten zaio. Lerro traketsa laburra 
eta makurra da; Kleeren ironia erakusten du. 
Haren marrazki gehienetan agertzen da. Oso 
motel marrazten du, eta kemen handiarekin 
gehienetan. Paperean zulatzen da arrastoa 
utziaz, arakatze-lerroaren arintasuna eta 
lerro jakitunaren ziurtasun ergelak 
nabarmenduaz. Ez da harritzekoa Kleek 
erdibidean utzitako marrazkietatik berriak 
egitea. Haren marrazki bakoitzak 
esperientzia berezi bat gordetzen du, eta 
zori edo halabeharraren eremu hori guztiz 
beharrezkoa da. Horrek bermatzen ditu 
hasierako aukeren aniztasuna, paperean 
gertatzen diren gertaeren oparotasuna eta 
marrazkilariak irudiaren xehetasunetan 
aurkitzen duen azken atsegina. 
 

Dibujar después de 1910, José García Navas 
 
 
 

lerroak  



Vasily Kandinsky  
 
“Gauzen barneko soinu askearen inpresioa 
behar badugu, kanpotik lotzen duen 
baliagarritasun-zentzu praktikoa kenduaz 
hura indartu egiten dela ikusten dugu. 
Behatzaile objektibo ez-tradizional batean 
haur-marrazkiek duten efektu berezia honela 
azaltzen da. Balio praktikoa arrotza zaio 
haurrari; ohitu gabeko begiz begiratzen du, 
eta oraindik gauzak diren bezala onartzeko 
ahalmena aldatzekotan du. Gero hasten da 
balio praktikoa ezagutzen, sarritan 
tamalgarriak diren esperientzia askoren 
bitartez. Horrela, edozein haur-marrazkitan 
gauzen barne-soinua bere horretan agertzen 
da. Helduek, irakasleek bereziki, haurrari 
balio praktikoa ezartzen saiatuaz marrazkia 
azaleko ikuspegi batetik kritikatzen dute: 
Marraztu duzun gizona hankabakarra da, eta 
ezin da ibili; aulki oker horretan ez dago 
esertzerik , eta abar.  Haurrak barre egiten 
du, baina negar egin behar luke. Ahalmena 
duen haurrak kanpokoa ezabatu eta barnekoa 
janzten du efektua emango dioten formekin. 
Forma bakoitza aldakorra da. Berezitasun 
berri eta azkarrak aurkitzen dira. Haurrak 
konposatzean indar inkontziente handi bat 
du, eta haren lana helduaren maila berean 
(sarritan gorago) jartzen da. 
Adimen gazte bakoitzarentzat akademia bat 
dago. Ez dira hitz tragikoak, gertatzen den  
 
 

 
 
 
zerbait baizik. Akademia azaltzen ari garen 
haurren indar hori agortzeko bitarteko 
ziurrena da. Gaitasun handi eta indartsuena 
ere gelditu egiten du nolabait akademiak. 
Gaitasun ahulenak ehunka galtzen dira. 
Akademian hezitako inteligentzia ertaineko 
pertsona bat bereizten da balio praktikoan 
aditua izateagatik eta barne-soinuaren 
zentzua galdu izanagatik. Horrelako pertsona 
batek marrazki zuzen bat egiten du, hila. 
Artistak, bizitzan zentzu askotan haurraren 
antzera ibiltzen denak, errazago entzuten du 
gauzen barneko soinua.” 
 

Formaren arazoaz  
 
Dimitris Pikionis arkitektoak, 1950eko 
hamarkadan Akropolirako bidearen zorua 
marraztu zuen arkitektoak, honela gogoratzen 
du bere ohar autobiografikoetan haurtzaroko 
gertakari bat: “Behin, oso gizon apala zen 
osabarekin nengoela, asto bat marrazteko 
esan zidan. Oso estimatua izan zen marrazki 
bat egin nuen, baina egiazkotasun handia 
lortu banuen ere, asto baten esentzia 
adieraziko lukeen zerbait falta zitzaion. 
Gero osabak asto bat marraztu zidan, eta, 
haren irudia nirea bezain trebea ez bazen 
ere, inkontzienteki jasotzen dena islatzen 
zuen.” 
 

soinua 



Erwin Panofsky 
 
Espazio arrazional baten eraiketa ziurtatu 
nahi badugu —hau da, infinitu,mugagabe, 
jarraitu eta homogeneoa—, “perspektiba 
zentrala”k oinarrizko bi hipotesi 
aurreratzen ditu: begi bakar eta higiezin 
batekin begiratzen dugula, eta ikusmen-
piramidearen ebakera laua, gure ikusmen-
irudiaren antzeko edo kopia egokitzat 
hartzen dugula. 
 
Bi aurrebaldintza horiek errealitatearen 
abstrakzio ausart bat osatzen dute benetan 
( errealitate tzat subjektuaren ikusmen-
inpresioa hartzen badugu). Espazioa 
mugagabe, jarraitu eta homogeneo baten 
egitura (hau da, espazioa matematiko soila) 
espazio psiko-fisikoaren guztiz aurkakoa da: 
pertzepzioak ez daki mugagabetasun-
kontzeptuaren berri; jatorrian, pertzepzio-
ahalmen batzuen mugei lotua dago, baita 
eremu mugatu eta espazio definitu bati ere. 
Beraz, pertzepziozko espazioaren 
mugagabetasunaz hitz egin ez daitekeenez, 
ezin daiteke ezta ere hitz egin haren 
homogeneotasunaz. Espazio geometrikoak duen 
homogeneotasunaren azken oinarria zer da: 
haren elementu guztiak, bertan dauden 
“puntuak”, kokapen-adierazle soilak direla, 
batzuek besteekin duten kokapen/harreman 
horretatik kanpo ez dute izaerarik, ez 
berezkorik ezta autonomorik. Haien izatea 
harremanezko elkartasunean amaitzen da:  

 
 
 
funtziozko izate bat da, ez funtsezkoa. 
Puntu horiek oinarrian edukiz hutsik 
daudenez, ereduzko harreman adierazgarri 
soilak direnez, ez dago edukien arteko 
desberdintasunaz jabetu beharrik. Haren 
homogeneotasuna, haren egituraren nortasuna 
da, funtzio logikoen multzoan oinarritua 
dago, abelera eta zentzua arautzen ditu.  
Espazio homogeneoa ez da inoiz emaniko 
espazioa, eraikitakoa baizik; haren 
homogeneotasunaren kontzeptu geometrikoa 
honela azaldu daiteke, beraz: espazioko 
puntu guztietatik zentzu eta kokapen 
guztietan eraikin berdinak sor daitezke. 
Bat-bateko pertzepzioaren espazioan, 
postulatu hori ez da inoiz ere egiten. Han 
ez dago leku eta zentzu zehatzik, leku 
bakoitzak bere berezitasun eta balio propioa 
du. Ikusmen-espazioa eta ukimen-espazioa 
“anisotropo” eta “heterogeneoak” izatean bat 
datoz; geometria euklidiarraren espazio 
metrikoan, aldiz, ez: antolaketaren 
oinarrizko norakoak (aurre-atze, gora-
behera, ezker-eskuin) bi espazio 
fisiologikoetan era desberdinetan egokitzen 
dira. 
 
Eraiketa perspektibo zehatzak, oinarrian, 
espazioaren eraiketa psikofisikotik 
   

perspektiba/1 



Erwin Panofsky 
 
abstraitzen gaitu: ez da haren emaitza 
bakarrik; haren benetako helburua da; haren 
azalpenean espazioaren bat-bateko bizitzeak,  
homogeneotasun eta mugagabetasun ezezagun 
bat sortzean, espazio psikofisikoa espazio 
matematiko bihurtzen du. Egitura horrek, 
beraz, aurre-atze, ezker-eskuin, gorputz-
ingurune (“espazio libre”) bereizkuntzak 
ezeztatzen ditu, quantum continuum  bakar 
batean espazioaren zati eta eduki guztiak 
bilduaz; ez du jasotzen higitzen diren bi 
begirekin ikusten duguna, eta ez geldi 
dagoen bakar batekin ikusia ere; horrek 
“ikusmen-eremu”ari esferoide itxura bat 
ematen dio; ez ditu bereizten, batetik, 
mundu ikusgaiaren kontzientzia ematen digun 
psikologikoki baldintzatutako “ikusmen-
irudia” eta, bestetik, gure begi fisikoan 
mekanikoki marrazten den “erretinako 
irudia”.  
 
Erretina-irudian, ikusitako gauzen itxurazko 
neurri- eta forma-aldaketak gertatzen dira, 
baina, kontzientziaren joera jarraituak, 
ukimenaren eta ikusmenaren baterako 
eraginez, “jatorrizko” beste neurri eta 
forma batzuk ulertzen ditu, eta besteak 
ezeztatzen. Eta, azkenik, garrantzizko 
gertaera bat ahazten du: erretina-irudi 
horretan —ulermen psikologikoa eta  
ikusmenaren higikortasuna bazter utziaz—  
formak gainazal ahur batean proiektatzen 

 
 
 
direla, ez gainazal lau batean.  
“Errealitate”aren eta eraiketaren artean 
oinarrizko desadostasun bat sortzen da. 
Ezberdintasun hori argazki-kameraz lortutako 
emaitza analogoetan ere gertatzen da. Hori 
dela eta sortzen dira “ertzeko aberrazioak”, 
argazkigintzari esker ezagunak; irudi 
perspektiboen eta erretina-irudien arteko 
desberdintasunez ohartarazten gaituzte.  
 
Perspektiba lauak lerro zuzenak lerro zuzen 
gisa proiektatzen dituen bitartean, gure 
ikusmen-organoak bihurriturik hautematen 
ditu (irudiaren zentrotik tankera ahurra 
hartuaz); horrela, objektiboki lerro zuzenez 
eratutako koadrikula bat, gertutik 
begiratuta, ezkutu erara okertzen da, eta, 
alderantziz, objetiboki bihurria den 
koadrikula batek zuzena dirudi. Eraikin 
baten ihes-lerroek, eraiketa perspektiboan 
zuzen adierazten badira ere, okerrak behar 
lukete, benetako erretina irudira 
egokitzeko. Zehazki, lerro zutak ere 
bihurritze arin bat jasan behar lukete.  
 
Antzinako optiko eta teorikoen lanetan 
(filosofoenetan barne) horrelako oharrekin  
topo egiten dugu behin eta berriro: zuzena 
makur eta makurra zuzen ikusten dira; 
 

perspektiba/2  



Erwin Panofsky 
 
zutabeek oker itxura ez izateko entasia 
behar dute; epistiloa eta estilobatoa oker 
eraiki behar dira, zuzen agertzea nahi bada. 
Tenplu doriarren makurtasun nabarmenak, 
adibidez, ezaguera horien ondorio praktikoak 
erakusten ditu. Horretaz guztiaz jabetu zen 
antzinako optika perspektiba lauaren 
aurkakoa zen oinarrian. Dakigunez, gainazal 
esferiko bat ezin daiteke gainazal lau 
batean hedatu. 
 
Halere, ez dirudi hori guztia arazo 
artistiko bat denik, arazo matematiko bat 
baizik. Arrazoiz esan daiteke, perspektiba-
akatsek, handi nahiz txiki, edo eraiketa 
perspektiboaren gabeziak ez dutela 
zerikusirik balio artistikoarekin 
(perspektiba legeekiko ardura aske edo, 
alderantziz, begirune zorrotzak “askatasun 
artistikoa” arriskuan jartzen ez duten 
bezala). Perspektibak, garai artistiko bat 
ez bada ere, une estilistiko bat osatzen du, 
eta, Ernst Cassirer-en esaera egoki bat 
erabiliaz, artearen historian “forma 
sinboliko” baten funtzioa eman behar zaio: 
“eduki espiritual berezi bat ikur 
hautemangarri zehatz bati lotzen zaio, eta 
sakonean kidetzen da harekin”. 
 

Perspektiba forma sinboliko gisa  
 

 

 
 
 

 
Azken afaria. Siriako kodex bateko miniatura. XII. mendea 

Juan Navarro Baldeweg 
 
 

 
 
 
Juan Navarro Baldeweg argazkigintzaz ere 
baliatzen da artista kontzeptual gisa. Haren 
argazki-bilduman, haren hainbat lan eta 
beste autore batzuen obrak biltzen dira. 
Horiekin ilustratzen ditu aztertzen dituen 
hainbat kontzeptu grafiko eta arkitektoniko.  
Afixa batean hiru espazio-antolaketa 
definitzen ditu adibidez: antolaketa bikia, 
simetrikoa eta bildua. Simetria ilustratzen 
duten hiru irudietako bat Casati markesaren 
goiko argazkia da.  
 
Beste testu batean, Casatik eta Man Ray 
argazkilariak egiten zituzten eszena-
antolaketez idazten du: “Eredu garbia Casati 
markesak simetriarekin duen harreman 
lehiatia. Zenbait urte geroago, 1930 
inguruan, Man Rayk berak egindako argazkian,  

 
 
 
ikus genezake Beaumont etxeko festa dela 
eta. Lorezko edo izarrezko diadema batek 
haren aurpegia inguratzen du, pintatutako bi 
zaldi zurik beraren bizkarrean zirku-figura 
bat osatzen dutela:  

Juan Navarro Baldeweg 
 
simetrikoki zutiturik, aurreko hankak 
gurutzatzen dituzte bere buru gainean. 
Halere, data ezezaguneko argazki batean 
frogatzen da begi horien desirak duen 
“botere eta efektua”. Sakonean, koadroak 
simetrian antolaturik dituen horma eta bi 
argimutil handi dituen apala ikusten ditugu. 
Horien artean, Casati markesaren argazkia 
aldare bateko irudi balitz bezala agertzen 
da. Lehen planoan, Man Ray eta Marcel 
Duchamp xake-taularen alde banatara 
makurturik, zaldi zurien modura jolasten 
dira berriz. Grinazko begirada hark bilatzen 
zuena aurkitu du nonbait: ordena bat 
eraikitzea. Baina gauzen ordena bat baino 
gehiago, aretoaren ordena da. Guztian 
eragiten duen simetria hori, izatez, 
aurpegiaren simetria bezalakoa da, 
gehiegizkoa: ordena sinesgarria gerta dadin 
gehiegizkoa. Ziur aski, argazki hori Man 
Rayk berak antolatu eta ateratakoa da. Erraz 
imajina daiteke hura kameratik aulkira 
korrika jarrera pentsakor bat hartzera. 
Ukondoa hankan jarria eta kokotsa eskuan: 
pentsatzailea —edo Proust-en algara eragiten 
zuen interesgarriaren jarrera—. Duchamp ere 
itxurak egiten ari da: ez al da pipa, 
Sherlock Holmes-ez geroztik behintzat, 
pentsatzeko tresna bat? Markesaren begi 
mekanikoetatik eszenatokia eraikitzen duen 
makinaren begira doan simetria ardatza, 
 

 
 
 
eszenan aurkezten dena jokalarien 
kontzentrazioa bada ere. Adierazten dena, 
beraz, Casatiren irudi santua nagusitzen 
deneko mundu horren ordena itxuratia da.”  
 
 

 
Man Ray eta Marcel Duchamp  

Navarro Baldeweg  
 
Gauzen pertzepzio zuzena nahiago dut gauzez 
esaten didatena baino. Zure aurrean nolabait 
bazegoen hori berriro aurkeztea da arazoa. 

 
La habitación vacante 

 

 
 
Informazio-sarearen sistema konplexuan, 
garapenik ez duen zerbait dago. Denbora 
etena ez dator bat denbora historiko 
klasikoarekin. Informazio jarraitua 
iraganeko forma biluziekin bateratzen da. 
Informazio-sare konplexuaren espazio hutsa 
eta denbora etena da habitatu nahi genukeen 
lekuaren izaera. 

 
Espazio hutsa, denbora etena 

 

 
 
 
Beti atsegin izan zait habitata, leku 
eraikia, hura erresonantzia-kutxa gisa 
imajinatzea, arrotz zaizkion zeinuak, natura 
organikoak eta kulturak ezartzen dituen  
pertzepzio sentibera baten baldintzetara 
itzultzen eta egokitzen dituena. Arkitektura 
naturaren zati gisa ulertzen da, naturatik 
eratorri den paisaia abstraktu gisa, gorputz 
osoarekin hautsi ezin daitekeen lotura 
eragiten duena. Hainbat esperientziaren 
oroitzapenek haren efektuak azpimarratzen 
dituzte. Espazio eraikiak habitatzearen 
oroimena esnatzen eta pizten du, espazioaren 
eta gorputzaren arteko harremana, kultura 
bakoitzak lotura horren inguruan hauteman 
edo eman duena. Arkitektura, emozioa pizten 
eta hunkitzen duten oihartzunen bidez, 
munduan era fisiko eta organikoan egotearen 
isla da. Arkitektura paisaia gisa ikus 
genezake, baina baita gorputzaren arte gisa. 
Ez dugu, beraz, obra berezi bat habitatzen, 
urrunago edo gertuago dagoen etxe bat 
baizik. Arkitektura-obra bat zera da: 
inguratzen gaituenaren eta intimitatearen 
arteko harreman zentrokide eta selektibo 
bat. 
 

Erresonantzia-kutxa  
 
 
 

pertzepzioa 



Iñaki Abalos   
 
Murrizpen eidetikoa teknika bat da, 
fenomenoa eta pertzepzioa harreman zuzenean 
jarriaz, aurreiritzi guztiak ahaztuko 
dituena; zentzu horretan, denbora ezabatzen 
duen teknika bat da, ezagutzaren eta 
gizakiaren historikotasuna parentesi artean 
jartzeko era bat, gauzen izatera itzultzeko 
saiakera idealista bat; bizipen garbi 
batekin lortuko genuke esentzia hori. 
Bizipen garbi hori, beste edozein gerturatze 
era saihestuaz, pertzepzioaz bakarrik  
baliatzen da errealitatea jasotzeko.  
Fenomenologoak fenomenoa ikusten duen eran, 
esanahiaren asmoak gauzaren izaera jasotzen 
du: haren ezagutzaren oinarrian intuizioak 
eta asmoak bat egiten dute. Esperientziaren 
areagotze horrek denboraren etetea eskatzen 
du, isolatzea, ahaztea, bizipenari bere 
garbitasuna itzultzea. Begirada 
fenomenologikoak zentzumenaren fenomeno gisa 
espazioarekiko harreman pertsonala 
areagotzen du. Bere buruaren eta munduaren 
aurrean jartzen den gizabanakoak, bere 
esperientzian eraikitzen den gorputz 
sentiberak nahitako harremanak iruten ditu 
munduarekin eta gauzekin. Gerturatze era 
hori gure oroitzapenen denbora gordetzen 
duen gelditze bat da. Oroitzapenen denbora 
hori, era berean, atzerabegirakoa eta 
autobiografikoa da: denbora indibiduala, 
banako oroimena. Denbora fenomenologikoaren  
 

 
 
 
deskribapena, beraz, denbora bare eta  
gelditua da, parentesi artekoa, norberaren 
aldi horren emaitza, autobiografikoa, 
indibiduala. Linealtasunik gabe noraezean 
dabilen denbora: denbora ez da lerro bat, 
asmozko sare bat baizik.  
 
Merleau-Pontyren arabera (“Pertzepzioaren 
fenomenologia”, 1940), denboraren etenak 
esperientzia areagotzen du. Bachelarden 
arabera (“Espazioaren poetika”, 1957) 
oroitzapenean, ametsean gertatzen da guztia.  
 
Subjektu fenomenologikoak espazioaren 
esperientzia iraganaren oroitzaipenekin eta 
orainaren zentzumen-esperientziekin lotzen 
du: iragan banako eta indibidual bat du. 
Espazioa ez da Descartesen zientifismoak 
ulertzen duen eremu neutroa, gauzen artean 
gure gorputza zentzumenen bidez, estimuluz, 
erreakzioz, bektorez, gogoz eta afektuz 
zuzentzen eta bideratzen duen izate bizi bat 
baizik. Gure subjektibotasunaren eta 
fenomeno fisikoen arteko interakzioak 
presentzia protagonista bat polarizatzen du, 
eta edozein objektibotasun ukatzen da. 
 

La buena vida 
 
 
 

fenomenologia  



Juan Navarro Baldeweg 
La habitación vacante. Pre-textos  
 
Tapiz, aire, sare:  Eraikitako edozein 
objektu alderik alde hariz egindako tapiz 
bateko figura bezalakoa da. Sortze-
legeengatik, harremanezkoa. Sortze-ordenak 
figurak ematen ditu, eta haien izaerak 
aldarri batzuk agertzen ditu: hariak. 
Objektu batek hasierarik eta amaierarik ez 
duelakoan nago. Behar bezala behatzean, 
kanporako ibilbide bat sumatzen da 
inguratzen duen espazioa beteaz, guztira 
hedatu nahian. Objektu bat hariz egindako 
tapizeko figura bat da. Azalera osoan 
hedatzen diren hariez egindako tapizean 
dagoen figura da objektua. Xehetasun bati 
begiratzean figura aurkitzen badugu ere, 
osotasunaren presentzia garrantzi berekoa 
da. Margo urdina, gorria, beltza eta urrezko 
hariak figuran lotzen dira, eta azalera 
osoan jarraitzen dute bidea. Begirada 
arruntari objektu ebaki eta bakunak agertzen 
zaizkio, baina objektu ez denaren garrantzia 
berdina edo handiagoa da. Proiektatzean edo 
pintatzean, bilbe amaigabe batean galduko 
den indar bat harrapatzen saiatzen naiz 
horregatik. Edozein eraiketatan, agerian 
uzten saiatzen naiz elementuen arteko 
antolaketa hauek oinarrian jarraitua den 
mundu baten zati, atal edo ebaketak direla.   
 
 
 

 
 
 
 
Geometria osagarria: Nire interesa, gauzen 
artean, gauzen eta gure artean dagoen 
horretan dago. Arkitekturaren eta pinturaren 
eremua mundu fisikoa da: materia, indarrak, 
gorputza. Gauzak sortzen ditugu, baina niri 
espazio osagarria gehiago interesatzen zait: 
inguratzen, besarkatzen, atxikitzen eta 
bermatzen dituena. Gauzek beren arteko 
harremanak sortzen dituzte, grabitateari eta 
argiari esker. Gauzen eta gure arteko 
harreman horiei zor zaie inguratzen gaituen 
munduarekiko parte-hartzeaz hitz egin ahal 
izatea. Izate inguratzaile, sortzaile eta 
mugagabe horiek azaltzeko ahaleginak objektu 
mugatuaren kontzeptua alda dezake, ebaketa, 
ihesa eta gainezarketa geometria batean 
birdefinituaz. Diseinu soilerako objektu ez 
izan arren, eremu osagarria aldez aurretik 
dago. Objektuaren kontzeptuaren zentzua 
gainditzeko, diseinurako helburu arrunten 
mugak gainditu behar dira, matrize-sistema, 
egiazko edukia, agerian utzi arte, naturari 
justizia egingo dion itzulera-mugimendu 
batean. Horrela, eskultore bati gehiago 
interesatzen zaio harrizko blokea figura 
bera baino, edo horrek eragiten duen 
argiztatzea, edo haren zamak eragiten duen 
grabitatea.  
 
 

2D+3D  



Peter Zumthor  
 
Arkitektoek egiten dituzten marrazkien 
artean, laneko marrazkiak ditut gogokoen. 
Laneko marrazkiak landuak eta objektiboak 
dira. Irudimeneko objektuari forma material 
bat emateko sortuak dira, antzekotasun-
manipulazioetan erori gabe. Ez dira 
harridura eragite aldera egiten. “Honelakoa 
izango da” esaten dutela dirudi. Amaitutako 
gorputz arkitektonikoaren barne-tentsioa 
adierazten dute: loturen artelana, geometria 
ezkutua, materialen ukitua, gizakiak 
egindako objektuek duten gizalana. 
Geometrien, marren, gainazalen eta espazioan 
hiru dimentsio dituzten gorputzen eremua da. 
Arkitekturan, espazio konposiziorako bi 
aukera oinarrizko daude: bere barnean 
espazioa isolatzen duen gorputz 
arkitektoniko itxia, eta jarraipen amaigabe 
batekin lotua dagoen espazio-eremu bat 
besarkatzen duen gorputz irekia. Espazio- 
diagramak eta bolumen sinpleak irudikatzen 
ditut. Horiek espazioan gorputz zehatz gisa 
ikusten saiatzen naiz, eta garrantzi 
handikoa iruditzen zait eremu itxi batek 
inguruko espazioa nola definitzen duen 
aztertzea. Eraikin bikainenek espazio-
kalitate handia dute beti. Era berezian 
besarkatzen dute espazio deritzogun 
hutsunea. 

 
 
 

 
 
 

 
Vals termak, 1990-1996 Suitza: 

 
Eraikina zulatutako haitz handi baten 
antzekoa da. Edozein forma naturista ukatzen 
duen egitura arkitektoniko bezala antolatzen 
da. Halere, harrizko masa homogeneo horren 
barruak diseinuaren jatorrizko ideia garbi 
erakusten du: zulaketa. Hori da bisitariak 
hautematen duena blokeen paisaiara jaistean, 
ireki eta ixten diren espazio jarraituen 
artean ibiltzean. Bakoitzak espazio berezi 
bat gordetzen du: sauna, dutxa, masajea, 
iturria... Era aleatorioan biltzen dira, 
antolaketa-lerro ortogonalei jarraikiz. 
Antolaketa informal horren azpian, kontu 
handiz zaindua izan den ibilbide bat dago. 
Bainulariak leku batzuetara gidatzen ditu, 
gero beren kasa beste batzuk aurki ditzaten. 
 

diagrama 



Emilio Tuñón 
El cuadrado y la cruz 
3.sueños y ciudades 
 

 
Marrakex 
 
Hiriak, J. Rykwert-ek dioen bezala, ez dira 
fenomeno naturalak bezala agertzen. 
Borondate jakin bati, eta aldi berean, 
ustekabe edo halabehar bati erantzuten 
dieten sorkari artifizialak dira. Rykwert-en 
arabera, hiri bat amets baten antzeko da 
gehienera. Baina hiri amestuak beti  

 
 
 
 
errepikapen bat dira. Uniformetasun,  
jarraitasun baten barnean hartzen du 
interesa salbuespenak, etenak... 
Erromatar Inperioa hirien konstelazio batean 
egituratzen zen. Haiek metropoliaren 
erreprodukzio abstraktu bat izaten saiatzen 
ziren, eskala txikiagoan.  
Hiriak, antolaketa berri bati erantzuten 
ziotenean, araututako eskema bat ziren. 
Lurraldean horregatik errepikatzen ziren. 
Hala, kolonizazio-hirien eskema oin 
errektangeluarreko plano bat da, harresiz 
inguratua dagoena eta alde bakoitzaren 
erdian ate bat duena. Horiek Errenazimentuko 
tradizioan cardo  eta decumanus  izendatutako 
kaleak sortzen dira. 
Hiriaren historia hiri erromatarraren erara 
sortutako adibide askok hornitzen dute, 
insulae  errektangeluak etxebizitzentzako 
eremuak kale-sarean kokatuaz. 
Nahiz eta adibide ezberdina den, 
kolonizazio-hirien eta hiri modernoaren 
artean bada parekotasunik, batez ere 
mugimendu modernoko arkitektoek proposatzen 
zuten hiri idealarekin. Arkitekto modernoek, 
garbitasun- eta higiene-argudioak erabiliz, 
eraiketa-unitate isolatu eta elementalen 
errepikatze infinitu bat proposatzen zuten. 
 

bilbea 



F.J.Sáenz de Oiza  
 
Arkitektura-kritikako liburu onenetarikoa da 
Colin Rowe-k idatzitako “Ciudad Collage”, 
Italo Calvinoren “Las ciudades invisibles”en 
ondoren, ezagutzen dudan hirigintza-
trataturik hoberena da niretzat. Colin 
Roweren liburuan, hiriaz hitz egiten da, 
gainezartzen diren zatien collage bat balitz 
bezala. Fenomeno hiritarrak elkarren artean 
itsasten dira. Hiria palimpsestikoa da 
zentzu horretan: zati batzuk berriago 
batzuekin gainezartzen dira, eta beti 
gelditzen dira aurreko egoeren aztarnak. 
Aberasgarria da hiria, denboran zehar 
uztartzen diren egitura konplexuen pilaketa 
den aldetik, atalen muntaketa edo 
gainezarketa bezala ikustea. 
 

La actitud creadora, el proyecto de arquitectura  
como realidad técnica y simbólica 

 
ilustrazio-ariketa 
Italo Calvinoren Las ciudades invisibles  
liburuko hiri baten deskribapen 
arkitektonikoan oinarrituta, ilustrazioa 
egin. Teknika: collagea 
 
“Teclara iristen denak langa, sare, aldamio, 
egitura metaliko, kable, zubi eta alanbrezko 
hezurduren atzean dagoen hiritik gutxi 
ikusiko du. Zergatik da hain luzea Teclaren 
eraiketa?  galderari Eraisketa has ez   
 

 
 
 

 
Jone Salvador, Tecla, 2007-2008 ikasturtea 

 
dadin  erantzuten diote. Hiria aldamioak 
kendu orduko pitzatzen eta puskatzen hasiko 
ote den beldur diren galderari Hiria 
bakarrik ez  erantzuten diote azkar, isilka. 
Norbaitek langako zirrikitu batean begia 
jartzen badu, beste garabi batzuk jasotzen 
ari diren garabiak, beste egiturak estaltzen 
dituzten egiturak; habeak egonkortzeko 
habeak ikusten ditu...” 
 

hiria  



Mies van der Rohe 
Frühlicht  aldizkarian 1922an izenburu gabe argitaratua  
 
Eraikitzen ari diren etxe-orratzek egituran 
erakusten dituzte beren ideia ausartak, eta 
altzairuzko hezurdura sendoa nabarmentzen 
da. Inguruko azala jartzean guztiz galtzen 
da itxura hori, eta sormen artistikorako 
oinarri den egituraren ideia ezeztatzen da, 
zentzu gabeko nahaste formal baten atzean 
ezkutaturik. Bukatzen direnean, eraikin 
hauek harridurarik sortzekotan, duten 
neurriagatik izaten da.  
Forma zaharren bidez helburu berri bat lortu 
beharrean, helburu berriaren funtsak 
erakutsi behar luke haren formalizazioa. 
Eraikin hauetan, egitura argi nabarmentzen 
da, zamarik jasaten ez duten kanpo-azalak 
beiraz estaliz gero. Beiraren erabilerak, 
halere, bide berriak jorratzea eskatzen du. 
Orube triangeluar baterako nire etxe-orratz 
proiektuan, Berlingo Friedrich geltoki 
alboan, pentsatu nuen erantzun egokia zela 
triangeluari egokitutako forma prismatiko 
bat, eta, azalera handiak beiraz estaltzean 
sortzen den efektu hotzaren arriskua 
gainditzeko, altxaera bakoitzaren azalera 
angeluz hornitu nuen. Beirazko maketa batean 
egindako saiakerek erakutsi zidaten jarraitu 
beharreko bidea, eta horrela jabetu nintzen, 
beira erabiltzean, garrantzitsuena ez dela 
argi-itzalek sortutako efektua, islen jokoa 
baizik... 
 
 

 
 
 

  
 
 

collage 



Mies van der Rohe  

  

 
Arquitecturas ausentes del siglo XX 

 
Mies, erakustokien muntaietan eta 
erakusketen antolaketetan izandako 
esperientzia profesionalak identifikatzen du 
bereziki. Gogora dezagun 1927an Berlinen 
egindako zeta-erakusketa: oihalezko bionbo 
bidez eratutako labirintoan bere beirazko 
etxe-orratzen forma biribilen oihartzunak 
nabari dira, eta gordetzen duen kafe-lekua 
antolatu zuen urte hartan patentatu zituen 
lehen aulki, mahai eta tabureteekin. Kafe-
lekua girotzen duen arkitektura koloretako 
belusak edo zetazko horma-zapi handiek 
egiten dute. Belusa beltza, gorria eta 
laranjakara da; zetak zilar, beltz eta 
horiak.  
 

La habitación vacante. Juan Navarro Baldeweg 
 
1951. urtean, ekainaren 7an, Mies-ek bere 
bulegoko errezela ikuztegira lehorrean 
garbitzera bidali aurretik, hark esekita  

 
 
zimurrekin hartzen zuen zabalera, 
zorurainoko tartea eta gakoen xehetasunak 
krokisean jaso zituen. Miesen garaiera 
intelektuala definitzen aditu asko saiatu 
dira. Marrazki hauek egiteko beta hartu 
izanak ere definitzen du Mies-en begirada, 
eta zergatik ez, umorea. 1986an argitaratu 
ziren Arthur Drexler-en The Mies van der 
Rohe Archive  bilduman, arkitekto bezala 
sinatu zituen proiektuen bozeto, plano eta 
bestelako irudien tartean. 

 

 
 

krokisa 



Adolph Appia   
 
Mies van der Rohe arkitektoak eta Adolph 
Appia eszenografoak 1910eko hamarkadan 
Dresde-ko Hellerau auzoan biltzen zen 
komunitate intelektualean parte hartu zuten. 
Yehuda E. Safran adituaren arabera, Adolphe 
Appiaren eszenatokien oinarri diren espazio-
erritmoak Mies-en eraikinetan agertuko dira 
gero. 
 
 “Imajina dezagun karratu bat, angelu 
zuzenen bitartez zehatz definitzen den 
zutabe bat. Harroinik gabeko zutabe hau 
zorua osatzen duten blokeen gainean 
bermatzen da. Egonkortasun-inpresioa sortzen 
du, irauteko ahalmena. Gorputz bat zutabera 
gerturatzen da, eta gorputz horren 
mugimenduaren eta zutabearen egonkortasun 
lasaiaren arteko kontrasteak sortzen du 
sentipen adierazgarri bat, bizi egiten dena, 
gorputzak zutaberik gabe edo zutabeak 
gorputzik gabe islatuko ez lukeena. 
Gorputzaren irudi malgua eta zutabe zuzena 
ezberdinak dira izatez; kontraste hori 
esanguratsua da, berez. Gorputzak zutabe 
egonkor sendoa ukitzen badu, aktibo bilakatu 
du, eta berme sendoa eskainiko dio. 
Aurkakotasunak forma bizigabe batean bizia 
sortu du; izate bizi gisa gauzatu da 
espazioa”. 
 

L’Oeuvre d’art vivant, 1921 
 

 
 

 

 
Hellerau, antzerki-aretoa 

 

 
Adolphe Appia, Ilargi-argia , 1909-1910 

 
 

eszena 



Mies van der Rohe   
 

 
The Mies van der Rohe Archive , Arthur Drexler, N.Y., 1986 
Alemania pabiloia, 1929 (99.1 x 130.2zm)  
 
Arkitektura-irudigintza, arkitektoaren 
gogoetaren isla gisa definitzen da.  
Mies-en adierazpen grafiko hau, 
arkitekturaren ikuspegi historiko batetik 
duen garrantziagatik, jatorrizko irudi edo 
dokumentuaren argazki modura erakusten da 
hemen. AV aldizkariak aldiz, Miesi buruzko 
monografian, Alemania pabiloiaren barne 
ikuspegia eskuinera formatu karratuan 
laukiratzen du, paperaren ertzak ebakita.  
 

 
 
 
Ilustrazio batzuk jatorrizko irudi batean 
oinarritzen dira, beste batzuk aldiz, irudi 
berri bat saiatzen dute. Fisuras 8  
aldizkarian, Angel Borregok Miesen obraren 
inguruan beste autore batzuk egin eta 
argitaratu dituzten marrazkien akatsak 
biltzen ditu:  
 
Nikolas Pevsner-en “An Outline of European 
Architecture”, Henry-Rusell Hitchock-en 
“Nineteenth and Twentieth Centuries” eta 
Kenneth Frampton-en “Modern Architecture: A 
Critical History” liburuetan argitaratzen 
diren Alemania pabiloiaren oinetan Mies-en 
irudiko zutabea falta da. I. Solá Morales, 
C. Cirici eta F. Ramos-ek argitaratutako 
Alemania pabiloiaren berreraiketari buruzko 
liburuan ere, 1993ko edizioan, oinak akatsak 
ditu. Kopia horretan ez da falta zutabe bat, 
bi baizik. Falta diren zutabeen jarrera 
isolatuena da, edozein hormatatik urrun. 
Hormatik gertu egoteak egoten laguntzen 
duelakoan.  
 
Miesek ez zuen protestarik egin argitaratzen 
ziren akatsak zuzendu zitzaten. 
Arkitektoaren lanean adierazpen grafikoak 
duen garrantzia eta argitalpenen helburuak 
ez dira arazo bera. 

 

irudia  



Nigel Henderson  
 
1933-1947 urteetan Le Corbusierren 
eraginpean egin ziren Congrès International 
d’Architecture Moderne bileretatik irten 
ziren Atenasko Agirian biltzen diren 
testuak, Europako 34 hiriren analisitik. 
1953an, Aix-en-Provencen egin zen 9 CIAM 
bileran zalantzan jarri ziren lau kategoria 
funtzionalak: etxea-lana-aisialdia-
zirkulazioa. Londreseko East End auzoan 
Nigel Henderson argazkilariak hartutako 
argazkiak agertzen ziren Smithson 
arkitektoek aurkeztu zuten afixean. 
 
1953an, A+P Smithson arkitektoek, Nigel 
Henderson argazkilariak eta Eduardo Paolozzi 
artistak “Parallel of Life and Art” 
erakusketa antolatu zuten. Taldeak bildutako 
zuri-beltzezko ehun argazki baino gehiago 
erakutsi ziren. Hainbat arlotako gaien 
arteko loturak proposatzen ziren: biologia, 
kirola, argazki airetikoak, arkeologia, 
geologia, kultura zaharrak, arte modernoa —
Dubuffet eta Pollock—. Irudiek, azalpen 
labur batzuekin, ICA-ko aretoaren espazioa 
betetzen zuten sabaitik zorura. “Erabiliko 
den metodoa argazki handituen gainezarketa 
izango da... Irudi hauek ez dute arrazoibide 
jarraiturik eskainiko, arteen eta tekniken 
arteko zeharreko harreman gurutzatuak 
baizik. Erlazio-eremu zabal bat irekiaz, 
analogia anitzak sortuaz.” 
 

 
 
 
 

 
Parallel of life and art. Aretoaren antolaketa-plan oa 

 
 
Hendersonen begirada ekarpen nabaria da 
“Parallel of Life and Art” erakusketan. 
Argazkilariak inaugurazio-ekitaldian azaldu 
zituen lau taldekideek garatutako lan-
estetika eta argazkien aukeraketa-metodoa, 
André Malraux-en museé imaginaire  edo 
alegiazko museoaren kontzeptua gogoratuaz: 
“Gure alegiazko museoen artean, irudiak 
gurutzatzen jardun gara.”  
 
 

alegiazko museoa 


